საქართველოს შრომის ჯანმრთელობისა და სოციალური დაცვის სამინისტროს პოზიცია N858 კონსტიტუციური სარჩელის არსებითად განსახილველად მიღებასთან დაკავშირებით:

N858 კონსტიტუციური სარჩელით სადავოდ არის გამხდარი: 

1. საქართველოს ორგანული კანონის „საქართველოს შრომის კოდექსის“ 27-ე მუხლის პირველი პუნქტი  „დასაქმებულს თავისი მოთხოვნის საფუძველზე ეძლევა ორსულობის, მშობიარობისა და ბავშვის მოვლის გამო შვებულება 730 კალენდარული დღის ოდენობით“, 28-ე მუხლი „დასაქმებულს, რომელმაც იშვილა ერთ წლამდე ასაკის ბავშვი, თავისი მოთხოვნის საფუძველზე ეძლევა ახალშობილის შვილად აყვანის გამო შვებულება ბავშვის დაბადებიდან 550 კალენდარული დღის ოდენობით. ამ შვებულებიდან ანაზღაურებადია 90 კალენდარული დღე“ და 29-ე მუხლი „ორსულობის, მშობიარობისა და ბავშვის მოვლის გამო შვებულება და ახალშობილის შვილად აყვანის გამო შვებულება ანაზღაურდება საქართველოს სახელმწიფო ბიუჯეტიდან, საქართველოს კანონმდებლობით დადგენილი წესით. ორსულობის, მშობიარობისა და ბავშვის მოვლის გამო ანაზღაურებადი შვებულების, აგრეთვე ახალშობილის შვილად აყვანის გამო ანაზღაურებადი შვებულების პერიოდზე გასაცემი ფულადი დახმარების ოდენობაა არაუმეტეს 1000 ლარისა. დამსაქმებელი და დასაქმებული შეიძლება შეთანხმდნენ დამატებით ანაზღაურებაზე“;
2. საქართველოს შრომის, ჯანმრთელობისა და სოციალური დაცვის მინისტრის 2006 წლის 25 აგვისტოს №231/ნ ბრძანების „ორსულობის, მშობიარობისა და ბავშვის მოვლის, ასევე ახალშობილის შვილად აყვანის გამო შვებულების ანაზღაურების წესის დამტკიცების თაობაზე“ მე-6 მუხლის პირველი წინადადება „ორსულობის, მშობიარობისა და ბავშვის მოვლის, ასევე ახალშობილის შვილად აყვანის გამო დახმარების გაცემის საფუძველს წარმოადგენს დასაქმებულზე/მოსამსახურეზე შევსებული საავადმყოფო ფურცელი ან ახალშობილის შვილად აყვანის შემთხვევაში კანონიერ ძალაში შესული სასამართლო გადაწყვეტილება“ და ამავე ბრძანების მე-10 მუხლის მე-6 პუნქტი „ორსულობის, მშობიარობისა და ბავშვის მოვლის გამო შვებულება და, შესაბამისად ანაზღაურება ორსული (მშობიარე) ქალის ოჯახის წევრებს არ მიეცემათ, გარდა იმ შემთხვევისა, როცა მშობიარე ქალის გარდაცვალების გამო ცოცხალი ბავშვის დაბადების შემთხვევაში დახმარებას ღებულობს ბავშვის მამა ან მეურვე პირი“; 
3. საქართველოს შრომის, ჯანმრთელობისა და სოციალური დაცვის მინისტრის 2007 წლის 25 სექტემბრის №281/ნ ბრძანების „დროებითი შრომისუუნარობის ექსპერტიზის ჩატარების და საავადმყოფო ფურცლის გაცემის წესის შესახებ“ მე-6 მუხლის მე-6 პუნქტი „მშობიარობის შემდეგ დედის სიკვდილის შემთხვევაში საავადმყოფო ფურცელი მიეცემა მამას ან ბავშვის უშუალოდ სხვა მომვლელს 183 კალენდარული დღით, გამოყენებული დღეების გამოკლებით“. 

არაკონსტიტუციურად ცნობა, საქართველოს კონსტიტუციის მე-14 მუხლთან „ყველა ადამიანი დაბადებით თავისუფალია და კანონის წინაშე თანასწორია განურჩევლად რასისა, კანის ფერისა, ენისა, სქესისა, რელიგიისა, პოლიტიკური და სხვა შეხედულებებისა, ეროვნული, ეთნიკური და სოციალური კუთვნილებისა, წარმოშობისა, ქონებრივი და წოდებრივი მდგომარეობისა, საცხოვრებელი ადგილისა“, 30-ე მუხლის პირველი „შრომა თავისუფალია“ და მე-4 პუნქტებთან „შრომითი უფლებების დაცვა, შრომის სამართლიანი ანაზღაურება და უსაფრთხო, ჯანსაღი პირობები, არასრულწლოვნისა და ქალის შრომის პირობები განისაზღვრება ორგანული კანონით“, 36-ე მუხლის პირველ „ქორწინება ემყარება მეუღლეთა უფლებრივ თანასწორობასა და ნებაყოფლობას“ და მე-2 პუნქტებთან მიმართებაში „სახელმწიფო ხელს უწყობს ოჯახის კეთილდღეობას“.)

კონსტიტუციური სარჩელის არსებითად განსახილველად მისაღებად აუცილებელია, იგი აკმაყოფილებდეს კანონმდებლობით, კერძოდ, საქართველოს ორგანული კანონის 31-ე მუხლის მე-2 პუნქტის თანახმად, „კონსტიტუციური სარჩელი ან კონსტიტუციური წარდგინება დასაბუთებული უნდა იყოს“. „საკონსტიტუციო სამართალწარმოების შესახებ“ საქართველოს კანონის მე-16 მუხლის პირველი პუნქტის „ე“ ქვეპუნქტით კი განისაზღვრება კონსტიტუციურ სარჩელში იმ მტკიცებულებათა წარმოდგენის ვალდებულება, რომელიც ადასტურებს სარჩელის საფუძვლიანობას. „კონსტიტუციური სარჩელის არსებითად განსახილველად მიღებისათვის აუცილებელია, მასში გამოკვეთილი იყოს აშკარა და ცხადი შინაარსობრივი მიმართება სადავო ნორმასა და კონსტიტუციის იმ დებულებებს შორის, რომლებთან დაკავშირებითაც მოსარჩელე მოითხოვს სადავო ნორმების არაკონსტიტუციურად ცნობას“ (საქართველოს საკონსტიტუციო სასამართლოს 2009 წლის 10 ნოემბრის №1/3/469 განჩინება საქმეზე „საქართველოს მოქალაქე კახაბერ კობერიძე საქართველოს პარლამენტის წინააღმდეგ“, II-1). წინააღმდეგ შემთხვევაში, კონსტიტუციური სარჩელი მიიჩნევა დაუსაბუთებლად და, შესაბამისად, არ მიიღება არსებითად განსახილველად.

1. შესადარებელი პირები  ბიოლოგიური დედა და მამა
ყურადღებას გავამახვილებთ იმ გარემოებაზე, რომ საქართველოს კონსტიტუციის  ის მუხლები, რომლებზედაც დაფუძნებულია სარჩელი, აკეთებენ დათქმას იმის თაობაზე, რომ დედათა და ბავშვთა ინტერესი წარმოადგენს სახელმწიფოს განსაკუთრებული მიხედულების სფეროს. 
საქართველოს კონსტიტუციის 30-ე მუხლის  მე-4 პუნქტის თანახმად, შრომითი უფლებების დაცვა, შრომის სამართლიანი ანაზღაურება და უსაფრთხო, ჯანსაღი პირობები, არასრულწლოვნისა და ქალის შრომის პირობები განისაზღვრება ორგანული კანონით.
36-ე მუხლის პირველი პუნქტით დადგენილია, რომ ქორწინება ემყარება მეუღლეთა უფლებრივ თანასწორობასა და ნებაყოფლობას. ხოლო, ამავე მუხლის მე-3 პუნქტის თანახმად, დედათა და ბავშვთა უფლებები დაცულია კანონით.
ცხადია ის გარემოება, რომ ერთის მხრივ საქართველოს კონსტიტუცია განამტკიცებს თანასწორობის უფლებას, თუმცა ზემოაღნიშნული არ გულისხმობს სუბიექტთა ურთიერთგათანაბრებას (რაც იქნებოდა ნორმის აბსოლუტურად არასწორი განმარტება). 
დედათა და ბავშვთა უფლებები დაცულია როგორც შიდაეროვნული კანონ- მდებლობით, ისე საერთაშორისო სამართლებრივი ნორმებით. საქართველოს კონსტიტუციის 36-ე მუხლის მე-2 ქვეპუნქტი მთლიანობაში მოიცავს იმავე მუხლის მე-3 ქვეპუნქტის შინაარსს. სახელმწიფო ვალდებულია ხელი შეუწყოს ოჯახის კეთილდღეობას. ეს თავისთავად გულისხმობს დედათა და ბავშვთა უფლებების დაცვას და განხორციელებას. ამ ნომრის მიზნებიდან გამომდინარე, შეიძლება განიმარტოს, რომ დედათა და ბავშვთა უფლებები ზოგადია და იგი მოიცავს ცხოვრების სხვადასხვა სფეროს. მაგალითად, სახელმწიფო ზრუნავს არა მხოლოდ დედათა და ბავშვთა სოციალურ უფლებებზე უპირველეს ყოვლისა, ჰქონდეთ მათ არსებობის მინიმალური საშუალებები, ჯანმრთელობის დაზღვევა, სოციალური დახმარების სხვა კომპონენტები, არამედ კანონმდებლობით, იცავს მათ შრომით უფლებებს, შრომით პირობებს, იცავს ოჯახს ძალადობის სხვადასხვა ფორმისაგან, ქმნის შესაბამის პირობებს არასრულწლოვანთა სასჯელაღსრულებით დაწესებულებებში მათი ღირსეული არსებობისათვის და სხვა. სახელმწიფოს ლეგიტიმური კონსტიტუციური მიზანია, ოჯახის თითოეული წევრის, განსაკუთრებით დედათა და ბავშვთა უფლებების დაცვა. კონსტიტუციის ეს დებულება ხაზს უსვამს მხოლოდ დედებს და ამ ურთიერთობებში არ შემოჰყავს, ზოგადად, ქალები, არც მამები. საქართველოს კონსტიტუციის 36-ე მუხლის მე-2 ქვეპუნქტი, თავისი მიზნებიდან გამომდინარე, ზოგადია და გულისხმობს სახელ- მწიფოს მხრიდან ოჯახის, მისი წევრების კეთილდღეობისათვის ხელშეწყობას, მაშინ როდესაც მე-3 ქვეპუნქტი უფრო სპეციალურია და განსაკუთრებული კონ- სტიტუციური დაცვის სუბიექტებად აცხადებს დედებს და ბავშვებს.[footnoteRef:1] [1:  ბექა ქანთარია - საქართველოს კონსტიტუციის კომენტარი  მუხლი - 36] 

ნათელია, რომ საქართველოს ორგანული კანონის „შრომის კოდექსის“ 27-ე მუხლი მიემართება სწორედ დედისა და ბავშვის უფლებათა რეალიზაციისაკენ. გამომდინარე იმ ბუნებრივი დიფერენცირების პირობებისა რაც არსებობს ქალსა და მამაკაცს შორის ფიზიოლოგიური სხვაობიდან გამომდინარე. 
ხსენებული ნორმის როგორც სუბიექტური (კანონმდებლის ნება) ასევე ობიექტური (კანონის იმანენტური ნება), ასევე  სისტემური და ტელეოლოგიური განმარტება ცხადყოფს, რომ მუხლის ჩანაწერი ეხება დედის უფლებას ისარგებლოს ანაზღაურებადი შვებულებით. ასევე, გარანტირებულია არაანაზღაურებადი შვებულებით სარგებლობის უფლება. აღნიშნულს ადასტურებს თავად ამ მუხლის პუნქტობრივი ანალიზი. 27 - ე მუხლის პირველი ნაწილის თანახმად,  დასაქმებულისათვის გარანტირებულია 730 დღიანი შვებულების უფლება. მეორე ნაწილის თანახმად, იგივე დასაქმებულისათვის ამავე შვებულებიდან ანაზღაურებადია 183 კალენდარული დღე....; ხოლო ამავე მუხლის მესამე  ნაწილის  თანახმად იგივე დასაქმებული ამ შვებულებას ორსულობისა და მშობიარობის შემდგომ პერიოდებზე ანაწილებს საკუთარი შეხედულებისამებრ. შესაბამისად, ნათელია, რომ ტერმინი - დასაქმებულის ქვეშ კანონი მოიაზრებს მხოლოდ ქალს.
ნორმის პრაქტიკაში გამოყენების ანალიზი ცხადყოფს, რომ ფაქტობრივად შესაძლოა სამივე კომპონენტი არ იყოს სახეზე - მაგალითად მკვდრად შობის შემთხვევა. ასეთ დროს მიუხედავად იმისა, რომ სახეზე ვერ იქნება „ბავშვის მოვლის“ კომპონენტი, დასაქმებულს - დედას მაინც მიეცემა 183 დღიანი ანაზღაურებადი შვებულება. რაც კიდევ ერთხელ უსვამს ხაზს იმ გარემოებას, რომ ნორმა არ გულისხმობს და არ ითვალისწინებს კომპონენტების ცალკე გამოყოფის შესაძლებლობას.
ამასთან, ნორმის სხვანაირი განმარტების შედეგად (თუკი მამაკაციც მოაზრებული იქენბოდა ნორმის სუბიექტად), გაუგებარი იქნებოდა ის გარემოება, თუ რა პერიოდს ეხება და საიდან აითვლება 730 დღიანი შვებულების დაწყვებისა და დასრულების პერიოდი. 
ასევე, ყურადსაღებია ის გარემოება, რომ ორსულობის, მშობიარობისა და ბავშვის მოვლის გამო შვებულებაში კანონმდებელი არ გამოყოფს ცალკე სტადიას. შვებულება მოაზრებულია ერთ მთლიან პერიოდად, რაც თავისთავად განპრიობებულია დედისა და ახალშობილის საჭიროებებიდან. (მათ შორის „ბავშვის მოვლის“ კომპონენტი მოიცავს დედის საჭიროებებს ფიზიოლოგიური და ჰიგიენური რეაბილიტაციის ჭრილში).

შესაბამისად, ნათელია, რომ სწორედ ზემოაღნიშნულ რეგულაციებს შეესაბამება და მათი აღსრულების წესსა და პროცედურებს განსაზღვრავს გასაჩივრებული „ორსულობის, მშობიარობისა და ბავშვის მოვლის, ასევე ახალშობილის შვილად აყვანის გამო შვებულებების ანაზღაურების წესის“ დამტკიცების თაობაზე“ და „დროებითი შრომისუუნარობის ექსპერტიზის ჩატარების და საავადმყოფო ფურცლის გაცემის წესის შესახებ“ საქართველოს შრომის, ჯანმრთელობისა და სოციალური დაცვის მინისტრის ბრძანების შესაბამისი ნორმები.
ყოველივე ზემოაღნიშნულის ანალიზი ცხადყოფს, რომ საქართველოს ორგანული კანონი განსაზღვრავს ანაზღაურებადი შვებულების სუბიექტს, ხოლო  მის საფუძველზე გამოცემული საქართველოს შრომის, ჯანმრთელობისა და სოციალური დაცვის მინისტრის ბრძანებები ადგენენ ანაზღაურების გაცემის წესსა და პირობებს, რაც მთლიანობაში ქმნის სისტემას, რომელიც ემსახურება ოჯახის, დასაქმებულის, კეთილდღეობისა და სახელმწიფოს პოზიტიური ვალდებულებიდან გამომდინარე, განსაკუთრებით დედათა და ბავშვთა საუკეთსო ინტერესებს.
     საქართველოს კონსტიტუციის მე-14 მუხლი კრძალავს როგორც პირდაპირ, ისე არაპირდაპირ დისკრიმინაციას. იმავდროულად, ნებისმიერი განსხვავებული მოპყრობა, თავისთავად, დისკრიმინაციად არ უნდა ჩაითვალოს. “მე-14 მუხლის არსის გაგებისათვის პრინციპული მნიშვნელობა აქვს კანონის წინაშე თანასწორობის განსხვავებას გათანაბრებისგან. ამ პრინციპის ფარგლებში სახელმწიფოს ძირითადი მიზანი და ფუნქცია ადამიანების სრული გათანაბრება ვერ იქნება, რადგან ეს თავად თანასწორობის იდეასთან, უფლების არსთან მოვიდოდა წინააღმდეგობაში. თანასწორობის იდეა ემსახურება შესაძლებლობების თანასწორობის უზრუნველყოფას, ანუ ამა თუ იმ სფეროში ადამიანების თვითრეალიზაციისათვის ერთნაირი შესაძლებლობების გარანტირებას“ (საკონსტიტუციო სასამართლოს 2010 წლის 27 დეკემბრის N1/1/493 გადაწყვეტილება საქმეზე „მოქალაქეთა პოლიტიკური გაერთიანებები: „ახალი მემარჯვენეები“ და „საქართველოს კონსერვატიული პარტია“ საქართველოს პარლამენტის წინააღმდეგ“, II-1). ამგვარად, „ცალკეულ შემთხვევაში, საკმარისად მსგავს სამართლებრივ ურთიერთობებშიც კი, შესაძლოა, დიფერენცირებული მოპყრობა დასაშვები, სასურველი, საჭირო, აუცილებელი და გარდაუვალიც კი იყოს. ეს ხშირად აუცდენელია. შესაბამისად, დიფერენცირება საზოგადოებრივი ურთიერთობების სხვადასხვა სფეროსთვის უცხო არ არის, თუმცა თითოეული მათგანი არ უნდა იყოს დაუსაბუთებელი“ (საქართველოს საკონსტიტუციო სასამართლოს 2010 წლის 27 დეკემბრის გადაწყვეტილება №1/1/493 საქმეზე “მოქალაქეთა პოლიტიკური გაერთიანებები: „ახალი მემარჯვენეები“  და „საქართველოს კონსერვატიული პარტია“  საქართველოს პარლამენტის წინააღმდეგ”, II-8).
დადგენილი პრაქტიკის თანახმად, საკონსტიტუციო სასამართლო დიფერენცირებული მოპყრობის დისკრიმინაციულობის შეფასებისა და დადგენისას მიმართავს შემდეგ ძირითად მიდგომას:  „დიფერენცირებული მოპყრობისას ერთმანეთისგან უნდა განვასხვაოთ დისკრიმინაციული დიფერენციაცია და ობიექტური გარემოებებით განპირობებული დიფერენციაცია. განსხვავებული მოპყრობა თვითმიზანი არ უნდა იყოს. დისკრიმინაციას ექნება ადგილი, თუ დიფერენციაციის მიზეზები აუხსნელია, მოკლებულია გონივრულ საფუძველს. მაშასადამე, დისკრიმინაცია არის მხოლოდ თვითმიზნური, გაუმართლებელი დიფერენციაცია, სამართლის დაუსაბუთებელი გამოყენება კონკრეტულ პირთა წრისადმი განსხვავებული მიდგომით. შესაბამისად, თანასწორობის უფლება კრძალავს არა დიფერენცირებულ მოპყრობას ზოგადად, არამედ მხოლოდ თვითმიზნურ და გაუმართლებელ განსხვავებას“ (საქართველოს საკონსტიტუციო სასამართლოს 2010 წლის 27 დეკემბრის გადაწყვეტილება №1/1/493 საქმეზე „მოქალაქეთა პოლიტიკური გაერთიანებები: „ახალი მემარჯვენეები“  და „საქართველოს კონსერვატიული პარტია“  საქართველოს პარლამენტის წინააღმდეგ“, II-3; საკონსტიტუციო სასამართლოს 2013 წლის 11 აპრილის გადაწყვეტილება №1/1/539 საქმეზე „საქართველოს მოქალაქე ბესიკ ადამია საქართველოს პარლამენტის წინააღმდეგ“, II-6)
აღსანიშნავია, რომ საკონსტიტუციო სასამართლოს დადგენილი პრაქტიკის თანახმად, უფლებაში ჩარევისათვის აუცილებელი - „თანაზომიერების პრინციპის“ მოთხოვნაა, რომ „უფლების მზღუდავი საკანონმდებლო რეგულირება უნდა წარმოადგენდეს ღირებული საჯარო (ლეგიტიმური) მიზნის მიღწევის გამოსადეგ და აუცილებელ საშუალებას. ამავე დროს უფლების შეზღუდვის ინტენსივობა მისაღწევი საჯარო მიზნის პროპორციული, მისი თანაზომიერი უნდა იყოს. დაუშვებელია, ლეგიტიმური მიზნის მიღწევა განხორციელდეს ადამიანის უფლების მომეტებული შეზღუდვის ხარჯზე (საქართველოს საკონსტიტუციო სასამართლოა 2012 წლის 26 ივნისის N3/1/512 გადაწყვეტილება „დანიის მოქალაქე ჰეიკე ქრონქვისტი საქართველოს პარლამენტის წინააღმდეგ“, II-60)
ამკრძალავი ნორმის მიღებისათვის უმთავრესია დაცულ იქნას თანაზომიერების პრინციპი. რაც თავის თავში მოიცავს დასაშვებობის, აუცილებლობისა და პროპორციულობის პრინციპებს. საქართველოს საკონსტიტუციო სასამართლოს დამკვიდრებული პრაქტიკის მიხედვით, სადავო ნორმა უნდა შეესაბამებოდეს თანაზომიერებისა და განსაზღვრულობის პრინციპებს, რომლებიც პირდაპირ კავშირშია სამართლებრივი სახელმწიფოს პრინციპთან. სწორედ თანაზომიერების პრინციპი ადგენს მატერიალურ მასშტაბებს კანონმდებლისათვის ძირითადი უფლებების შეზღუდვისას. თუ ნორმა ამ პრინციპებს არ შეესაბამება, ის დაუშვებს თვითნებობის შესაძლებლობას. სახელმწიფოს თვითნებობა ადამიანის თავისუფლების სფეროში კი ავტომატურად ნიშნავს ადამიანის ღირსების, როგორც კონსტიტუციური წესრიგის უმაღლესი პრინციპის, სამართლებრივი სახელმწიფოსა და სხვა კონსტიტუციური პრინციპების დარღვევას და ადამიანის ძირითადი უფლების არაკონსტიტუციურ ხელყოფას” (საქართველოს საკონსტიტუციო სასამართლოს 2009 წლის 6 აპრილის №2/1/415 გადაწყვეტილება საქმეზე „საქართველოს სახალო დამცველი საქართველოს პარლამენტის წინააღმდეგ”, II, 13). "ვინდაიდან დემოკრატიულ საზოგადოებაში უფლებათა შეზღუდვა აუცდენელია, შესაბამისად, ცხადია ისიც, რომ ადამიანის ულფების ნებისმიერი შეზღუდვა თავისთავად უფლების დარღვევას არ ნიშნავს. სწორედ თანაზომიერების პრინციპი იძლევა იმის შეფასებისა და დადგენის შესაძლებლობას, უფლების შეზღუდვა იმავდროულად არის თუ არა მისი დარღვევა. ამა თუ იმ უფლებაში ჩარევა მხოლოდ და მხოლოდ კონსტიტუციით გათვალისწინებული ლეგიტიმური მიზნების არსებობისა და მათი დაცვის რეალური აუცილებლობისას, ამასთან, მხოლოდ კონსტიტუციით დაშვებული ფორმითა და ინტენსივობით -  როდესაც ლეგიტიმური მიზნის მიღწევა ხდება ვარგისი, აუცილებელი, ყველაზე ნაკლებად მზღუდავი, პროპორციული საშუალებით - უფლების სამართლიან შეზღუდვას გულისხმობს, რაც თავისთავად არის უფლების შემადგენელი ნაწილი, რადგან ასეთია კონკრეტული უფლების კონსტიტუციური ფარგლები და შინაარსი. თუ ეს კომპონენტები დაკმაყოფილებულია, ესეიგი ჩარევა თანაზომიერი და აუცილებელი დემოკრატიულ საზოგადოებაში" (ქ. ერემაძე " ინტერესთა დაბალანსება დემოკრატიულ საზოგადოებაში")
შესაბამისად, განსახილველ შემთხვევაში აუცილებელია დადგინდეს ის გარემოება, თუ რატომ ხდება დედისა და მამის მიმართ დიფერენცირებული მიდგომა. კონრკრეტულად რა საჭიროებიდან გამომდინარეობს სადავოდ გამხდარი რეგულაციების ასეთი სახით ფორმირება. ამასთან დაკავშირებით, მოვიშველიებთ ნეაპოლის (იტალია) მეორე უნივერსიტეტის ჟან მონეს სახ. პოლიტიკურ მეცნიერებათა დეპარტამენტის შედარებითი კერძო სამართლის აკადემიური დეპარტამენტის ასისტენტი პროფესორი და მკვლევარის გაბრიელა მაზეის კომენტარს, რომელიც სწორედ განსახილველ საკითხს „შვებულება ორსულობის, მშობიარობისა და ბავშვის მოვლის გამო, შვებულება ახალშობილის შვილად აყვანის გამო და დამატებითი შვებულება ბავშვის მოვლის გამო“ ეხება. წინამდებარე ნაშრომში განვრცობილია სწორედ ის საკითხი, რომ „ევროპული  სამართალი  ბავშვის  მოვლის  გამო  შრომითი  ურთიერთობის   შეჩერების  საკითხებზე  ძალიან  მნიშვნელოვანი  ასპექტია  ქალებისა  და  მამაკაცების თანასწორი მოპყრობის პოლიტიკის იმპლემენტაციის პროცესში. შრომითი  ურთიერთობის  შეჩერება  ორსულობის,  მშობიარობის  ან  ბავშვის  მოვლის  გამო, მართლაც რომ ერთ-ერთი იმ პოზიტიური დისკრიმინაციათაგანია, რომლის მიზანია, გაუადვილოს ნაკლებ ხალსყრელ პირობებში მყოფ სქესს შრომითი საქმიანობა. პოზიტიური დისკრიმინაცია ცხადად დაშვებულია ევროპული კავშირის ფუნქციონირების შესახებ ხელშეკრულების 157-ე მუხლით, OJC 326 26.10.2012 __ ციტატა: „(...) 4. შრომით ცხოვრებაში ქალისა და მამაკაცის სრული თანასწორობის პრაქტიკული უზრუნველყოფის მიზნით,  თანასწორი  მოპყრობის  პრინციპმა  ხელი  არ  უნდა  შეუშალოს  ნებისმიერ  წევრ  ქვეყანას,  შეინარჩუნოს  ან  მიიღოს  ზომები  სპეციფიკური  უპირატესობის  მისანიჭებლად  იმ მიზნით, რომ გაუადვილდეს ნაკლებად ხელსაყრელ პირობებში მყოფ სქესს, განაგრძოს შრომითი საქმიანობა ან მოხდეს პროფესიულ კარიერაში არახელსაყრელი მდგომარეობის პრევენცია ან კომპენსაცია“
ამ მიზნით, როგორც ზემოთ იყო ხაზგასმული, ევროპული კავშირის ფუნქციონირების შესახებ შეთანხმების 157-ე მუხლი პირდაპირ აღიარებს საბჭოს უფლებამოსილებას,  მიიღოს  ზომები,  რომლებიც  უზრუნველყოფს  ქალისა  და  მამაკაცის თანასწორი შესაძლებლობისა და თანასწორი მოპყრობის პრინციპის დანერგვას შრომით ურთიერთობებში. ეს მუხლი, აგრეთვე, ადგენს, რომ პოზი-ტიური დისკრიმინაცია, რომლის მიზანია, ნაკლებად წარმოდგენილ სქესს გაუადვილოს შრომითი საქმიანობის განხორციელება, ლეგიტიმურია. ამ ჭრილში, ორსული ქალისა და მცირეწლოვანის დედის დაცვის მიზნით მიღებული ზომები არ არღვევს თანასწორობის პრინციპს; პირიქით, ეს ზომები წარმოადგენს სქესთა თანასწორობის უზრუნველყოფის საშუალებას შრომით ურთიერთობებში. ეს  ნორმა  საფუძველს  უქმნის  შრომით  საქმიანობაში  ნაკლებ  ხელსაყრელ  პირობებში  მყოფი  სქესის  სასარგებლოდ  პოზიტიური  დისკრიმინაციის  კანონიერების პრინციპს და მისი მიზანია, დაუშვას ზოგიერთი გამონაკლისი თანასწორობის  ფორმალური  პრინციპიდან  თანაბარი  შესაძლებლობების  უზრუნველყოფის ხელშეწყობისათვის. მნიშვნელოვანია  აღინიშნოს,  რომ  ეს  საკითხი  მუდმივად  დღის  წესრიგშია  და მიჰყვება ევროპული კავშირის სასამართლოს პრაქტიკის განვითარებას. საკმარისი  იქნება  ევროპული  კავშირის  სასამართლოს  იმ  გადაწყვეტილებების  მაგალითად  მოყვანა,  რომლებიც  მკაფიოდ  ადასტურებენ,  რომ  თანასწორობის პრინციპით უკანონობად არ მიიჩნევა დასაქმებულების ორსულობის, მშობიარობისა და ბავშვის მოვლის გამო შვებულებით მოსარგებლე ქალის შესაძლებლობა, მიიღოს ერთიანი ანაზღაურება, თუ ეს გამიზნულია პროფესიულ კარიერაში იმ შეფერხებების საკომპენსაციოდ, რომლებსაც ის განიცდის სამუშაოზე არყოფნის შედეგად.“
დავუბრუნდებით ისევ საქართველოს საკონსტიტუციო სასამართლოს პრაქტიკას, რომლის თანახმადაც, ლეგიტიმური მიზნის არსებობის პირობებში აუცილებელია, კანონმდებელმა ასეთი მიზნის მისაღწევად უფლებაში ჩარევის თანაზომიერი გზა აირჩიოს. ამისათვის კი სადავო რეგულირება უნდა წარმოადგენდეს ლეგიტიმური მიზნის მიღწევის დასაშვებ, აუცილებელ და პროპორციულ საშუალებას. „ვინაიდან ნებისმიერი სამართლებრივი წესრიგი მიზნისა და საშუალების მიმართებაზეა აგებული, ეს ავალდებულებს სახელმწიფოს, მიზნის მისაღწევად გამოიყენოს ისეთი საშუალება, რომლითაც როგორც ამ უკანასკნელის მიღწევა იქნება გარანტირებული, ასევე თანაზომიერების პრინციპი იქნება დაცული“ (საკონსტიტუციო სასამართლოს 2008 წლის 19 დეკემბრის N1/2/411 გადაწყვეტილება საქმეზე „შპს „რუსენერგოსერვისი“, შპს „პატარა კახი“, სს „გორგოტა“, გივი აბალაკის ინდივიდუალური საწარმო „ფერმერი“ და შპს „ენერგია“ საქართველოს პარლამენტისა და საქართველოს ენერგეტიკის სამინისტროს წინააღმდეგ“ II-29)
ყოველივე ზემოაღნიშნული ცხადყოფს, რომ თანასწორობის უფლებაში ჩარევა იმდაგვარად, როგორაც ეს რეგულირებულია გასაჩივრებული სამართლებრივი აქტებით, წარმოადგენს არა თავად დისკრიმინაციულ მიდგომას, არამედ სწორედ ბუნებრივი (სქესიდან ბუნებრივად გამომდინარე)  ნაკლებად ხელსაყრელი მდგომარეობის კომპენსირების შედეგად დისკრიმინაციის დაუშვებლობას. ამასთან, დამატებით მივუთითებთ სასამართლოს გადაწყვეტილებაზე - „გიორგი კეკენაძე საქართველოს პარლამენტის წინააღმდეგ“ N 1/7/580, რომელშიც საკონსტიტუციო სასამართლომ არსებითად თანასწორ პირებს შორის დიფერენცირებული მიდგომა დასაშვებად მიიჩნია.
 დამატებით განვმარტავთ, რომ თავად კონსტიტუციური სარჩელი  არ არის ჯეროვნად დასაბუთებული. „საკონსტიტუციო სამართალწარმოების შესახებ“ საქართველოს კანონის, ასევე საკონსტიტუციო სასამართლოს პრაქტიკის თანახმად, კონსტიტუციური სარჩელი არსებითად განსახილველად მიიღება, თუ ის აკმაყოფილებს საქართველოს კანონმდებლობით დადგენილ მოთხოვნებს. „საქართველოს საკონსტიტუციო სასამართლოს შესახებ“ საქართველოს ორგანული კანონის 31-ე მუხლის მე-2 პუნქტის თანახმად, „კონსტიტუციური სარჩელი ან კონსტიტუციური წარდგინება დასაბუთებული უნდა იყოს“. „საკონსტიტუციო სამართალწარმოების შესახებ“ საქართველოს კანონის მე-16 მუხლის პირველი პუნქტის „ე“ ქვეპუნქტით კი განისაზღვრება კონსტიტუციურ სარჩელში იმ მტკიცებულებათა წარმოდგენის ვალდებულება, რომელიც ადასტურებს სარჩელის საფუძვლიანობას. „კონსტიტუციური სარჩელის არსებითად განსახილველად მიღებისათვის აუცილებელია, მასში გამოკვეთილი იყოს აშკარა და ცხადი შინაარსობრივი მიმართება სადავო ნორმასა და კონსტიტუციის იმ დებულებებს შორის, რომლებთან დაკავშირებითაც მოსარჩელე მოითხოვს სადავო ნორმების არაკონსტიტუციურად ცნობას“ (საქართველოს საკონსტიტუციო სასამართლოს 2009 წლის 10 ნოემბრის №1/3/469 განჩინება საქმეზე „საქართველოს მოქალაქე კახაბერ კობერიძე საქართველოს პარლამენტის წინააღმდეგ“, II-1). წინააღმდეგ შემთხვევაში, კონსტიტუციური სარჩელი მიიჩნევა დაუსაბუთებლად და, შესაბამისად, არ მიიღება არსებითად განსახილველად. 
საქართველოს საკონსტიტუციო სასამართლოს ყურადღებას გავამახვილებთ ასევე იმ გარემოებაზე, რომ საჯარო სექტორში დასაქმებულ პირთა შვებულების გაცემისა და ანაზღაურების პირობები  დამსაქმებელსა და დასაქმებულს შორის რეგულირდება „საჯარო სამსახურის შესახებ“ საქართველოს კანონით.  ხოლო კერძო სექტორში  საკითხი რეგულირებულია შრომის კოდექსით. თავისთავად კერძოსამართლებრივი ურთიერთობა ემყარება მხარეთა თანასწორობისა და თავისუფალი ნების გამოვლენის ინსტიტუტს. თავად შრომის კოდექსი ადგენს, იმ გარემოებას, რომ დასაქმებული და დამსაქმებელი უფლებამოსილნი არიან შვებულების გაცემის (მათ შორის დამატებითი შვებულება სხვადასხვა მიზნით ან ასეთის გარეშე), მისი ანაზღაურების პირობები დაადგინონ ურთიერთშეთანხმებით. შესაბამისად, ნათელია ის გარემოება, რომ საქართველოს შრომის კოდექსის შესაბამისი მუხლი (მათ შორის მინისტრის ბრძანებებთან ერთად ანალიზით) არ არის აბსოლუტურად მზღუდავი ნორმა. მეტიც კერძო სექტორში ისევე, როგორც საჯარო სამართლის იურიდიულ პირებში დასაქმებულ პირთა მიმართებაში მოიძებნება არაერთი მაგალითი, რომლის თანახმადაც, დასაქმებული სარგებლობს ბევრად უკეთესი პირობებით, ვიდრე ეს მინიჭებული აქვს შრომის კანონმდებლობით გათვალისწინებული გარანტიებით. 
აქვე აღვნიშნავთ, რომ ქალისა და მამაკაცის მიმართ მოქმედებს შრომის კოდექსის 30-ე მუხლი, რომელიც ორივე მათგანს უფლებას აძლევს ისარგებლოს ბავშვის მოვლის გამო ანაზრაურების გარეშე შვებულებით. და ამ მხრივ ქალებს არ აყენებს უპირატეს მდგომარეობაში.
ქალს, გარდა იმ შვებულებისა რაც აუცილებელია მშობიარობასთან დაკავშირებული ბუნებრივი პირობებიდან გამოდმინარე (183 დღე), ასევე არ მიეცემა დამატებითი ანაზღაურებადი შვებულება.
ყურადსაღებია ასევე ის გარემოება, რომ „დროებითი შრომისუუნარობის ექსპერტიზის ჩატარების და საავადმყოფო ფურცლის გაცემის წესის შესახებ“ საქართველოს შრომის, ჯანმრთელობისა და სოციალური დაცვის მინისტრის 281/ნ ბრძანებით დამტკიცებული წესის მე-7 მუხლის მე-2 პუნქტით დადგენილია,  რომ 3 წლამდე ასაკის ბავშვის მოვლისათვის, შვებულებაში მყოფი დედის დაავადების შემთხვევაში, საავადმყოფო ფურცელს ბავშვის უშუალოდ მომვლელზე გასცემს 5 დღით ის სამედიცინო დაწესებულება, სადაც მკურნალობს დედა. საავადმყოფო ფურცელი გრძელდება სამედიცინო დაწესებულების  ხელმძღვანელთან შეთანხმებით 30 კალენდარულ დღემდე. შესაბამისად, სახელმწიფო აწესებს შესაძლებლობას საჭიროების შემთხვევაში, მათ შორის მამას მიეცეს სრულად ანაზღაურებადი შვებულება - 30 დღემდე ვადით.
დამატებით დავუბრუნდებით იმ საკითხს, რომ გასაჩივრებულ ნორმათა  შინაარსი მიმართულია მხოლოდ დედის მიმართ. საკითხი, უნდა იღებდეს მამა -  ბავშვის მოვლის გამო შვებულებისათვის ანაზღაურებას, წარმოადგენს სხვა (ჰიპოთეტურად, შრომის კოდექსის 30-ე მუხლში გასაწერ) რეგულაციას. ამავდროულად აღნიშნულ ნაწილში მოვიხმობთ საქართველოს საკონსტიტუციო სასამართლოს გადაწყვეტილებას - ავთანდილ ქათამაძე  - საქართველოს მთავრობის წინააღმდეგ - № 2/1/743, სადაც სასამართლომ განმარტა, რომ „ნორმა საერთოდ არ მიუთითებს რომელიმე სხვა სუბიექტის მიმართ ამ დახმარების დანიშვნის აკრძალვაზე. საკითხის, სადავო ნორმაში მოცემული სუბიექტების გარდა, სხვა სუბიექტებმა შესაძლოა/უნდა მიიღონ თუ არა აღნიშნული დახმარება, უბრალოდ ცდება ნორმის რეგულირების სფეროს, ფარგლებს. 
ამავე საქმეში სასამართლომ განმარტა, რომ  ,,საქართველოს საკონსტიტუციო სასამართლოს დამკვიდრებული პრაქტიკის თანახმად, „საკონსტიტუციო სასამართლო უფლებამოსილია, მხოლოდ გააუქმოს სადავო ნორმა მთლიანად ან/და მისი რომელიმე ნაწილი/ნორმატიული შინაარსი, თუმცა მას არ შეუძლია დაადგინოს ახალი წესრიგი, გააფართოოს სადავო ნორმის მოქმედება და ა.შ. ამდენად, საკონსტიტუციო სასამართლოს გადაწყვეტილება შეიძლება გამოიხატოს მხოლოდ სადავო ნორმის რომელიმე ნორმატიული შინაარსის არაკონსტიტუციურად ცნობაში, მის გაუქმებაში“ (საკონსტიტუციო სასამართლოს 2017 წლის 10 ნოემბრის №3/6/642 გადაწყვეტილება საქმეზე „საქართველოს მოქალაქე – ლალი ლაზარაშვილი საქართველოს პარლამენტის წინააღმდეგ”, II-22). ამრიგად, საკონსტიტუციო სასამართლო არ არის უფლებამოსილი, გააფართოოს სადავო ნორმის რეგულირების სფერო და დაადგინოს დახმარების დანიშვნის ვალდებულება პირთა რომელიმე კატეგორიის მიმართ.“
რაც შეეხება შესადარებელ მეორე ჯგუფს (ბილოგიური და მშვილებელ მამები) მოგახსენებთ, რომ საქართველოს შრომის კოდექსის 28-ე მუხლით „დასაქმებულს, რომელმაც იშვილა ერთ წლამდე ასაკის ბავშვი, თავისი მოთხოვნის საფუძველზე ეძლევა ახალშობილის შვილად აყვანის გამო შვებულება ბავშვის დაბადებიდან 550 კალენდარული დღის ოდენობით. ამ შვებულებიდან ანაზღაურებადია 90 კალენდარული დღე“. 
აქვე აღსანიშნავია ის გარემოება, რომ შვილად აყვანის უფლება აქვს, როგორც მეუღლეებს, ასევე მშვილებელთა ერთიან რეესტრში რეგისტრირებულ ქალს ან მამაკაცს, რომლებიც აკმაყოფილებენ კანონის მოთხოვნებს. შესაბამისად ბავშვი შეიძლება შვილად აიყვანოს მხოლოდ მამაკაცმაც. საქართველოს შრომის კოდექსის 28-ე მუხლი მას უფლება აძლევს ისარგებლოს ამ მუხლით გათვალისწინებული შვებულებით. 
ამასთან  მნიშვნელოვანია, რომ ბიოლოგიური მშობლების შემთხვევაში ბავშვსა და ბიოლოგიურ დედას შორის არსებობს კავშირი - ბავშვი დაბადებისთანავე ცნობს დედას, გრძნობს მის სუნს. დედასა და ბავშვს შორის ჩამოყალიბებულია გარკვეული სახის მიჯაჭვულობა. ამიტომ ბავშვის უპირატესი ინტერესების გათვალისწინებით, მნიშვნელოვანია ხელი შეეწყოს ბავშვისა დედის რეგულარულ ურთიერთობას, რაც განსაკუთრებით მნიშვნელოვანია ახალშობილის ფსიქო-ემოციური განვითარებისათვის. შვილად აყვანის შემთხვევაში ფიზიოლოგიური კავშირი დედასა და ბავშვს შორის არ არის და ბავშვს მიჯაჭვულობა უყალიბდება მასზე ფაქტობრივად მზრუნველი პირის (დედის ან მამის) მიმართ. შვილად აყვანის შემთხვევაში, როდესაც არ გვაქვს დედასა და ბავშვს შორის ბიოლოგიური კავშირი, საქართველოს შრომის კოდექსის 28-ე მუხლით გათვალისწინებული შვებულებით სარგებლობის საშუალება აქვს მამასაც, რაც მიუთითებს ბავშვის მიმართ მშობლების თანაბარ უფლებებზე.  
აღსანიშნავია, რომ „ბავშვის უფლებების შესახებ“ კონვენციის მე-20 მუხლის თანახმად, „ბავშვი, რომელიც დროებით ან მუდმივად მოკლებულია თავის ოჯახურ გარემოცვას ან რომელსაც საკუთარი საუკეთესო ინტერესებისათვის არ შეუძლია ასეთ გარმოცვაში დარჩეს, სახელმწიფოს მხრიდან განსაკუთრებული დაცვისა და დახმარების უფლება აქვს.“  შესაბამისად, აუცილებელია ბავშვის შვილად აყვანის გამო ბავშვთან მიჯაჭვულობის უზრუნველსაყოფად მშვილებელ მამას ჰქონდეს შესაძლებლობა მეტი დრო გაატაროს შვილთან. ამდენად, მშვილებელი მამისთვის ბავშვის მოვლისთვის ანაზღაურებადი შვებულების სარგებლობის უფლება არ არის უპირატესობა ბიოლოგიურ მამასთან შედარებით, არამედ გამოწვეული იმ არა ფიზიოლოგიური გარემოებით (მუცლადყოფნის პერიოდი), რასაც ბავშვის შვილად აყვანა მოიცავს და მოიაზრებს შვილად აყვანილი ბავშის მდგომარების გათანაბრების ხელშეწყობას ბიოლოგიურ ოჯახში დაბადებულ ბავშვების მსგავად. შვილად აყვანის შემთხვევაში ბავშვს და მის მშვილებელ ოჯახს მეტი მხარდაჭერა სჭირდება სახელმწიფოსგან - ბავშვის საუკეთესო ინტერესების გათვალისწინებით, რათა ჩამოყალიბდეს მშობლებსა და ბავშვს შორის მიჯაჭვულობა და ამისათვის სახელმწიფო ვალდებულია ხელი შეუწყოს ბავშვის  კეთილსაიმედო ოჯახურ გარემოში აღზრდის უპირატესი უფლების განხორციელებას. 
შესაბამისად, ნათელია, რომ სახელმწიფოს პოლიტიკას ამ მიმართულებით აქვს აბსოლუტურად გამართლებური მიზანი - წაახალისოს ბავშვის შვილად აყვანა, შეუქმნას ბავშვის შვლად ამყვან ოჯახს ხელსაყრელი პირობები რათა მათ გაუადვილდეთ და ხელი შეეწყოთ აღნიშნული გადაწყვეტილების მიღებაში. რაც თავისთავად წარმოადგენს ბავშვისათვის აუცილებელი ოჯახური გარემოს შექმნის წინაპირობას. ,,ბავშვის ინტერესებიდან გამომდინარე, სახელმწიფომ ხელი უნდა შეუწყოს ბავშვის აღზრდას ოჯახურ გარემოში.  მინდობით აღზრდა იძლევა მშობლის მზრუნველობას მოკლებული არასრულწლოვნების ოჯახურ გარემოში აღზრდის შესაძლებლობას, რაც ხელს უწყობს ბავშვის პიროვნების ჩამოყალიბებას, მის სოციალიზაციას და ადაპტაციას საზოგადოებაში, ბენეფიციარი არ კარგავს ბიოლოგიურ ოჯახს და ოჯახიდან გამოდის დროებით. შესაბამისად, სახელმწიფოს მიზანი - მინდობით აღზრდის ინსტიტუტის გამოყენებით ბავშვს შეუქმნას ოჯახური გარემო - ღირებულ ლეგიტიმურ მიზნად უნდა იქნეს მიჩნეული. მართალია, სახელმწიფოს ეკისრება   ბავშვის აღზრდა-განვითარების და რჩენის მინიმალური სოციალური პირობების შექმნის ვალდებულება, თუმცა დახმარების რომელ ფორმას აირჩევს, დამოკიდებულია იმაზე, თუ რა ტიპის დახმარებაა საჭირო ბავშვის საუკეთესო ინტერესების დაცვისათვის. ერთ შემთხვევაში ეს შეიძლება იყოს საკომპენსაციო თანხა, მეორე შემთხვევაში სპეციალური სერვისების/შეღავათების დაწესება, ფინანსური მხარდაჭერა და სხვა. თუმცა, ვინაიდან ბავშვზე ზრუნვის პირველადი ვალდებულება მშობელს აკისრია,  სახელმწიფოს მოვალეობაა, ხელი შეუწყოს და დაეხმაროს მშობელს კანონით მასზე დაკისრებული ვალდებულების შესრულებაში, მათ შორის საამისოდ საჭირო უნარების გამომუშავებასა თუ სოციალურ-ეკონომიკური მდგომარეობის, მათ შორის  სოციალური დახმარების სხვადასხვა პროგრამების განხორციელებით და არა ჩაანაცვლოს ან თავად იტვირთოს მშობლის ვალდებულება, თუნდაც ერთ კონკრეტულ სფეროში (მაგალითად, ბავშვის  მატერიალური უზრუნველყოფის სფეროში).  (საქმე№2/4/603  საქართველოს სახალხო დამცველი საქართველოს მთავრობის წინააღმდეგ.)
აქვე აღსანიშნავია, რომ შესადარებელ ჯგუფებს ასევე წარმოადგენენ ბავშვები, რომელებსაც ყავთ ბიოლოგიური მშობლები და ბავშვები რომლებიც იშვილეს, სახეზეა ის დიდი განსხვავება ამ ორ ჯგუფს შორის რაც არ შეიცძლება მივიჩნიოთ დისკრიმინაციად. ამასთან, მშვილებლის შემთხვევაში შეიძლება იყო მხოლოდ ქალი, აგრეთვე მამაკაციც, რომელსაც არ ყავს მეუღლე. რაც სახეზე არ არის ბოლოგიური მამის შემთხვევაში.
2. საქართველოს კონსტიტუციის 30-ე მუხლის პირველი და მე-4 პუნქტები
„შრომა თავისუფალია. შრომითი უფლებების დაცვა, შრომის სამართლიანი ანაზღაურება და უსაფრთხო, ჯანსაღი პირობები, არასრულწლოვნისა და ქალის შრომის პირობები განისაზღვრება ორგანული კანონით.“
მოსარჩელის მოთხოვნა
მოსარჩელის აზრით, კონსტიტუციის 30-ე მუხლი ჩამოთვლის იმ კომპონენტებს, რომლებიც ერთიანდება დაცულ უფლების სფეროში, თუმცა შრომის პირობები მხოლოდ ამგვარი ჩამონათვალით არ შემოიფარგლება და უფრო მრავლისმომცველია. შრომის სამართლიანი პირობების დამდგენი რეგულაციის ფარგლებში მოაზრებულ უნდა იქნეს აგრეთვე უფლება შვებულებაზე როგორც ზოგადად, ასევე კონკრეტული სახის შვებულება. აღნიშნულ დავაში, დამსაქმებელი არ ხდება ვალდებული კაცები გაუშვას შვებულებაში, რაც იმავდროულად გულისხმობს, რომ დასაქმებულზე დაკისრებულ ვალდებულებათა შესასრულებლად მას არ ესაჭიროება დამატებითი დახმარება და პირის დაქირავება. 
შრომის უფლებების დაცვაში მოიაზრება დასაქმებულის ინტერესების დაცვა, საქართველოს კონსტიტუციის 30-ე მუხლის მე-4 პუნქტი ზღვარს უდებს კანონმდებელს როგორც მატერიალური, ასევე ფორმალურ-სამართლებრივი თვალსაზრისით.  ასევე, სახეზეა მუხლში შესაბამისი დათქმა, მასზედ, რომ არასრულწლოვნისა და ქალის შრომის პირობები განისაზღვრება ორგანული კანონით. ცალსახაა, რომ საქართველოს კონსტიტუცია არათუ უშვებს, არამედ იმპერატიულად ადგენს ქალისათვის (გამომდინარე ბუნებრივი საჭიროებიან) დიფერენცირებული მიდგომის აუცილებლობას, რის თაობაზეც უკვე მოგახსენეთ და ჩვენი დასაბუთების შემდგომ ნაწილშიც შევეხებით.

3. საქართველოს კონსტიტუციის 36-ე მუხლის პირველი და მე-4 პუნქტები
„საქართველოს კონსტიტუციის მე-14 მუხლი წარმოადგენს თანასწორობის იდეის ნორმატიულ გამოხატულებას – „კონსტიტუციურ ნორმა-პრინციპს, რომელიც ზოგადად გულისხმობს ადამიანების სამართლებრივი დაცვის თანაბარი პირობების გარანტირებას.“[footnoteRef:2]  [2:  საკონსტიტუციო სასამართლოს 2010 წლის 27 დეკემბრის №1/1/493 გადაწყვეტილება „მოქალაქეთა პოლიტიკური გაერთიანებები: „ახალი მემარჯვენეები“ და „საქართველოს კონსერვატიული პარტია“ საქართველოს პარლამენტის წინააღმდეგ“, II-1] 

აღნიშნული კონსტიტუციური ნორმით გარანტირებული „თანასწორობის იდეა ემსახურება შესაძლებლობების თანასწორობის უზრუნველყოფას, ანუ ამა თუ იმ სფეროში ადამიანების თვითრეალიზაციისათვის ერთნაირი შესაძლებლობების გარანტირებას.“[footnoteRef:3] [3:  (საკონსტიტუციო სასამართლოს 2010 წლის 27 დეკემბრის №1/1/493 გადაწყვეტილება საქმეზე „მოქალაქეთა პოლიტიკური გაერთიანებები: „ახალი მემარჯვენეები“ და „საქართველოს კონსერვატიული პარტია“ საქართველოს პარლამენტის წინააღმდეგ“, II-1] 

“საქართველოს საკონსტიტუციო სასამართლოს პრაქტიკის თანახმად, „საქართველოს კონსტიტუციის სულისკვეთება მოითხოვს, რომ თითოეული უფლების დაცული სფერო შესაბამის კონსტიტუციურ დებულებებში იქნეს ამოკითხული. კონსტიტუციის განმარტების პროცესში საკონსტიტუციო სასამართლომ უნდა უზრუნველყოს კონსტიტუციით დადგენილი წესრიგის დაცვა, კონსტიტუციის დებულებების გააზრება მათი მიზნებისა და ღირებულებების შესაბამისად.“[footnoteRef:4]  [4:  საქართველოს საკონსტიტუციო სასამართლოს 2016 წლის 14 აპრილის №3/2/588 გადაწყვეტილება საქმეზე „საქართველოს მოქალაქეები – სალომე  ქინქლაძე, ნინო კვეტენაძე, ნინო ოდიშარია, დაჩი ჯანელიძე, თამარ ხითარიშვილი და სალომე სებისკვერაძე საქართველოს პარლამენტის წინააღმდეგ“, II-12] 

„ბუნებრივია, ერთი და იგივე სამართლებრივი ურთიერთობა შესაძლოა კონსტიტუციის სხვადასხვა მუხლით დაცულ სფეროში მოექცეს, ისევე, როგორც  კონსტიტუციის სხვადასხვა მუხლებით დაცული სფეროები გარკვეულწილად ფარავდეს (მოიცავდეს) ერთმანეთს. თუმცა კონსტიტუციის განსხვავებული ნორმებით დაცული უფლებების ფარგლების ხელოვნური გაფართოება, უფლებებს შორის კონსტიტუციით გავლებული ზღვრის წაშლა, ვერც უფლების დაცვას მოემსახურება და ვერც კონსტიტუციით დადგენილ წესრიგს უზრუნველყოფს.“[footnoteRef:5]  [5:  საქართველოს საკონსტიტუციო სასამართლოს 2013 წლის 20 დეკემბრის №1/7/561,568 საოქმო ჩანაწერი საქმეზე „საქართველოს მოქალაქე იური ვაზაგაშვილი საქართველოს პარლამენტის წინააღმდეგ“, II-11] 

„იმ შემთხვევაში, როდესაც რომელიმე ერთი უფლების ცალკეული უფლებრივი კომპონენტისთვის კონსტიტუციით გათვალისწინებულია სპეციალური რეგულაცია, უფლებაში ჩარევის განსხვავებული შინაარსი და ფარგლები, ეჭვგარაშეა, რომ ასეთ დროს ამ უფლებაში ჩარევის კონსტიტუციურობა შესაძლებელია და უნდა შეფასდეს მხოლოდ მის მარეგულირებელ სპეციალურ ნორმასთან მიმართებით, წინააღმდეგ შემთხვევაში, შეუძლებელი იქნება კონსტიტუციურობის საკითხის სწორად გადაწყვეტა.“[footnoteRef:6]  [6:  საქართველოს საკონსტიტუციო სასამართლოს 2008 წლის 19 დეკემბრის №1/7/454 განჩინება საქმეზე „საქართველოს მოქალაქე ლევან სირბილაძე საქართველოს პარლამენტის წინააღმდეგ“, II-4; საქართველოს საკონსტიტუციო სასამართლოს 2016 წლის 29 დეკემბრის N2/11/714 განჩინება საქმეზე „საქართველოს მოქალაქე გიორგი ტატიშვილი საქართველოს პარლამენტის წინააღმდეგ“, II-7] 

ამგვარად, მოსარჩელის მიერ სასარჩელო მოთხოვნის საქართველოს კონსტიტუციის 36-ე მუხლის პირველ პუნქტთან დაყენება გამოწვეულია მის მიერ დასახელებული კონსტიტუციური ნორმის ფარგლების არასწორი აღქმით. შესაბამისად, ის, რასაც რეალურად მოსარჩელე მხარე ითხოვს, ანუ თანასწორობა კანონის წინაშე დაცულია საქართველოს კონსტიტუციის მე-14  და არა 36-ე მუხლით. 
მოსარჩელის მოთხოვნა კონსტიტუციის 36-ე მუხლის მე-2 პუნქტთან
მოსარჩელის მოთხოვნა მიემართება ასევე საქართველოს კონსტიტუციის 36-ე მუხლის მე-2 პუნქტსაც. მოსარჩელის მტკიცებით, საჭიროა სახელმწიფომ საკუთარი რეგულაციებით ხელი არ შეუშალოს ჯანსაღი ფორმით არსებობას ოჯახის. მამა იძულებული ხდება უარი თქვას შვილის მოვლაზე სამსახურის სანაცვლოდ.
„საქართველოს კონსტიტუციის 36-ე მუხლის მე-2 პუნქტი ადგენს, რომ „სახელმწიფო ხელს უწყობს ოჯახის კეთილდღეობას. აღნიშნული კონსტიტუციური დებულება განსაზღვრავს სახელმწიფოს ვალდებულებას, ხელი შეუწყოს ოჯახის კეთილდღეობას და ამისათვის განახორციელოს გარკვეული ღონისძიებები. ოჯახური ცხოვრების კეთილდღეობაზე კონსტიტუციური უფლების სრულყოფილი რეალიზაცია მოითხოვს, რომ უზრუნველყოფილი იყოს შესაბამისი საკანონმდებლო გარანტიები, რომლებიც ხელს შეუწყობს ოჯახური ურთიერთობების სრულყოფილ დაცვას. აქედან გამომდინარე, სახელმწიფო ვალდებულია ერთი მხრივ თავი შეიკავოს ოჯახურ ურთიერთობებში გაუმართლებელი ჩარევისაგან, ხოლო მეორე მხრივ მიიღოს ქმედითი ზომები ოჯახის კეთილდღეობის უზრუნველყოფად.“[footnoteRef:7] [7: საქართველოს საკონსტიტუციო სასამართლოს 2014 წლის 11 ნოემბრის საოქმო ჩანაწერი N2/9/603 საქმეზე „საქართველოს სახალხო დამცველი საქართველოს პარლამენტის წინააღმდეგ“, II-4] 

მოსარჩელე ითხოვს საქართველოს კონსტიტუციის 36-ე მუხლის მე-2 პუნქტთან სადავო ნორმის შეფასება, მხოლოდ იმ არგუმენტზე დაყრდნობით, რომ ის აწესებს განსხვავებულ მიდგომას ქალებისა და კაცების მიმართ, რითაც მისივე აზრით, ირღვევა საქართველოს კონსტიტუციის 36-ე მუხლის მე-2 პუნქტით დაცული უფლება. 
აუცილებლად საჭიროა გავითვალისწინოთ, რომ თანასწორობისა და ოჯახის კეთილდღეობის ძირითადი უფლებების ფარგლების ხელოვნურ გადაფარვა თავის მხრივ, „მოახდენდა კონსტიტუციურ უფლებათა ფარგლების გაუმართლებელ აღრევას. ამგრავად, საქართველოს კონსტიტუციის 36-ე მუხლის მე-2 პუნქტთან მიმართებით ვერ შეფასდება თანასწორობის უფლებასთან დაკავშირებული საკითხები, რომლებიც კონსტიტუციის სხვა დებულებით დაცულ სფეროს განეკუთვნება.“[footnoteRef:8] [8:  საქართველოს საკონსტიტუციო სასამართლოს 2014 წლის 11 ნოემბრის საოქმო ჩანაწერი N2/9/603 საქმეზე „საქართველოს სახალხო დამცველი საქართველოს პარლამენტის წინააღმდეგ“, II-5] 

ყოველივე ზემოაღნიშნულიდან გამომდინარე, არ არსებობს N858 კონსტიტუციური სარჩელის არსებითად განსახილველად მიღების „საკონსტიტუციო სამართალწარმოების შესახებ“ საქართველოს კანონით დადგენილი წინაპირობები.
ქვემოთ დამატებით მოგახსენებთ იმ არგუმენტებს თუ რატომ არის აუცილებელი შრომის კოდექსით დედისათვის გარანტირებული შვებულების ერთიან ციკლად არსებობა, ასევე არგუმენტებს, რომლითაც დასტურდება მინისტრის ბრძანებათა შესაბამისობა საქართველოს კონსტიტუციასთან.
დასაბუთება ჯანდაცვის მიმართულებით
დედათა და ბავშვთა ჯანმრთელობა არ შეიძლება განიხილებოდეს იზოლირებულად, როგორც ჯანმრთელობასთან დაკავშირებული პრობლემა,  იგი მულტიდისციპლინირებული ზრუნვის საგანია და  ჯანმრთელობასთან ერთად  უმნიშვნელოვანეს როლს თამაშობს სოციალური დეტერმინატები: განათლება, ფიზიკური მომზადება, ჯანსაღი და დაბალანსებული კვება, ინფორმირებულობის ამაღლება მავნე ჩვევების გამოსავალზე და ა.შ
ამიტომაა, რომ ეს საკითხი არ კარგავს პრიორიტეტულობას, როგორც განვითარებულ ასევე, მითუმეტეს,  განვითარებად ქვეყნებში, იგი მუდმივი ზრუნვის საგანია, სწოირედ ამიტომ იყო იგი მილენიუმის მიზნების ყველაზე მნიშვნელოვანი კომპონენტი და ახლაც ასეთივე მნიშვნელოვანი ადგილი უჭირავს, გაეროს ანსამბლეაზე მიღებული მდგრადი განვითარების დოკუმენტში, რომლის ხელმომწერიც გახლავთ საქართველო.
უკანასკნელი 5 წლის განმავლობაში ძირითადი გაუმჯობესება მიღწეულია დედათა და ნეონატალური სიკვდილობის და ავადობის შემცირებაში, მაგრამ შედეგები კვლავ არ არის დამაკმაყოფილებელი და კიდევ დიდი გზაა EU 15 ან OECD წევრი განვითარებული ქვეყნების მსგავსი სტანდარტების და შედეგების მისაღწევად.
ბოლო 3 წლის განმავლობაში მნიშვნელოვანი ნაბიჯი გადაიდგა დედათა და ბავშვთა ავადობისა და სიკვდილობის შემცირების მიზნით. განხორციელდა სისტემური რეფორმა პერინატალური რეგიონალიზაცია, რომელიც ორიენტირებულია   სამედიცინო მომსახურების ხარისხის გაუმჯობესებაზე. ის, რომ ამ სფეროდან დაიწყო სამედიცინო მომსახურების ხარისხზე ზრუნვა კიდევ ერთჯერ უსვავს ხაზს დედათა და ბავშვთა ჯანმრთელობის განსაკუთრებულ პრიორიტეტულობას.  მართალია მედიცინის ეს მიმართულება ჯანმრთელ ადამიანებზე ზრუნვაა  და არა მძიმე ავადმყოფებზე, მაგრამ განსაკუთრებული პასუხისმგებლობაა იმიტომ რომ ქალის ორგანიზმში ორსულობისას უმნიშვნელოვანესი ძვრები ხდება, რაც ასევე მედიცინაში ცნობილია ორსულის ფიზიოლოგიად.  
ორსულობისას ცვლილებები ხდება თითქმის ყველა სისტემაში გულ-სისხძარღვთა, ნერვულ, სისხლის შემადედებელ, საჭმლის მომნელებელ, ძვალ-სახსროვან, იმუნურ სისტემებში, მთელი რიგი ცვლილებები ხდება  შემაერთებელ ქსოვილში, იცვლება თმის , ფრჩხილის, კანის სტრუქტურა, პირის ღრუ და კბილები და რაც ყველაზე მნიშვნელოვანია ორგანიზმის ჰორმონალური სტატუსი. 
ამჯერად,  ორსული ქალის მხოლოდ რამდენიმე განსაკუთრებულად, სასიცოცხლოდ  მნიშვნელოვან ფიზიოლოგიურ თავისებურებებზე  და ამ მიმართულებით უახლოეს მსოფლიო სტატისტიკაზე შევაჩერებ თქვენს ყურადღებას:  
 US  Nationwide Impatient Sample-ის 1994-1995 / 2006-2007 წლებში  მიმდინარე კვლევები გვიჩვენებს ორსულობასთან ასოცირებული გართულებების შედეგად ქალთა ჰოსპიტალიზაციის 54%-იან ზრდას, 47%-ით გაიზარდა ანტინატალური ჰოსპიტალიზაცია, 83%-ით პოსტნატალური ჰოსპიტალიზაცია.
 ამერიკის მოსახლეობის დიდი პოპულაციის კვლევის შედეგად US  Nationwide Impatient Sample-მა დაასახელა ორსულობასთან ასოცირებული გართულების მაჩვენებელი- 34,2 - 100,000 მშობიარობაზე 2000-2001 წლის პერიოდში.
 მკვლევარი აღნიშნავს, რომ ორსულ ქალბატონებში ამ გართულებების  ინციდენტობა  (ახალი შემთხვევების გამოვლენის მაჩვენებელი)  3-ჯერ აღემატება რეპროდუქციულ ასაკში მყოფი ქალბატონების შემთხვევაში არსებულ მაჩვენებელს. საყურადღებოა ის ფაქტიც, რომ ორსულობასთან ასოცირებული გართულებების რისკი განსაკუთრებით მაღალია ორსულობის მესამე ტრიმესტრში და მშობიარობიდან 6 კვირის განმავლობაში. გართულებების განვითარების ალბათობა პიკს აღწევს პირველ პოსტნატალურ კვირაში.
 ორსულობის პერიოდში ქალის ორგანიზმში ხდება მთელი რიგი  ფიზიოლოგიური ცვლილებები, რომელიც ჰორმონალურ ცვლილებებთან ერთად მოიცავს ცვლილებებს ჰემოსტზასა და ჰემოდინამიკის სისტემაში. მშობიარობის შემდეგ კი ეს სისტემები ძალიან სწრაფად უბრუნდება მშობიარობამდელ ნორმას. მკვლევარების აზრით, შესაძლებელია, რომ სწორედ სწრაფი ნორმალიზაცით აიხსნას  პოსტნატალური გართულებების განვითარების მაღალი რისკი.   
 ორსულობის პირველი 10 კვირის განმავლობაში ალდოსტერონის და რენინის მაღალი დონე, ორგანიზმში გაზრდილ წყლის მოცუილობასთან ერთად განაპირობებს დედის ორგანიზმის ფიზიოლოგიურ ადაპტაცას, ალდოსტერონი   სტაბილურად მაღალ დონეს ინარჩუნებს მშობიარობის შემდეგ 1-2 კვირის განმავლობაში.    
 მშობიარობის პროცესში აღინიშნება მნიშვნელოვაი ცვლილებები  კარდიოვასკულარ სისტემაში,  30-50%-ით იზრდება გულიდან გადმოსროლოლი სისხლის მოცულობა, გულის დარტყმითი მოცულობა და პულსი. ამ ცვლილებების დიდი ნაწილი  მიმდინარეობს ორსულობის პირველი 8 კვირის განმავლობაში, პიკს აღწევს 25-30 კვირაზე. 
    უშუალოდ მშობიარობის პროცესში ადგილი აქვს დრამატულ (მნიშვნელოვან) ცვლილებებს:
· გულიდან გადმოტყორცნილი სისიხლის მოცულობა პროგრესულად იზრდება, (საშუალო მაჩვენებელზე 30%-ით), 
· მშობიარობის პროცესში მუდმივად იზრდება პულსი.
 ხოლო მშობიარობის შემდგომ, პირველ დღეს აღინიშნება გულის დარტყმითი მოცულობის მნიშვნელოვანი  შემცირება და პულსის  ვარდნა, გულიდან გამოდევნილი სისხლის მოცულობა თანდათანობით  მცირდება, თუმცა მშობიარობიდან 2 კვირაში ჯერ კიდევ 50%-ით აღემატება მშობიარობამდელ დონეს, ნორმას მხოლოდ 6-12 კვირის შემდეგ უბრუნდება. 
რაც შეეხება წნევას, წნევა დაცემას იწყებს ორსულობის მეშვიდე კვირაში და როგორც წესი ყველაზე დაბალი მაჩვენებელია 24-32 კვირაზე,  შემდეგ კი პროგრესულად იზრდება და უბრუნდება მშობიარობამდელ დონეს.
 როგორც წესი, ორსულობა ასოცირდება  ჰემოსტაზის  მნიშვნელოვან ცვლილებებთან (მნიშნელოვნად იცვლება ჰემოსტაზის მოლეკულური მედიატორების აქტივობა), პროკოაგულანტების ცვლილებას ძირითადად ადგილი აქვს ორსულობის ბოლო ეტაპზე და პოსტნატალურ პერიოდში,რაც  დაკავშირებულია პლაცენტის გამოდევნასა და თრომბობლასტების გამოთავისუფლებასთან გაყოფის ადგილზე.  კოაგულაციური სისტემა და ფიბრინოლიზი ორსულობამდელ მაჩვენებელს მშობიარობიდან დაახლოებით 3 კვირაში უბრუნდება.  ორგანიზმში მიმდინარე ცვლილებებს  შეუძლია გამოიწვიოს ჰიპერკოაგულაცია, რაც ასოცირდება ვენური სტაზის შემთხვევებთან, იზრდება თრომბოემბოლიური გართულებების რისკი განსაკუთრებით ორსულობის მესამე ტრიმესტრსა და პოსტნატალურ პერიოდში. 
ორსულობასთან დაკავშირებული გართულებები ორსულობასა და პუერპერულ პერიოდში
 დადასტურებულია, რომ  საკეისრო კვეთის შემთხვევაში 3-12-ჯერ იზრდება პერინატალური და პოსტნატალური გართულებების რისკი.   თუმცა ეს მაჩვენებელი შესაძლებელია აიხსნას  იმ ფაქტით, რომ საკეისრო კვეთა ხშირად კეთდება სამედიცინო ჩვენებით, იმ პაციენტებში, რომლებსაც წინა ორსულობისას გამოუვლინდათ რაიმე გართულება ან მათი ჯანმრთელობის მდგომარეობიდან გამომდინარე იზრდება გართულებების განვითარების ალბათობა. აღსანიშნავია, რომ საკეისრო კვეთის შემთხვევაში იზრდება ცერებროვასკულარული დაავადებების განვითარების რისკი.
ჰიპერტენზია, დიაბეტი, გული-სისხლძარღვთა სისტემის დაავადებები, ნამგლისებრ უჯრედოვანი ანემია, თრომბოციტოპენია და თრომბოემბოლია შესაძლებებლია ასოცირდებოდეს  მშობიარობის გართულებებთან. ასევე საყურადღებოა ისეთი ორსულობისა და მშობიარობის გართულებები, როგორიცაა ინფექცია, ტრანსფუზია, სითხისა და ელექტროლიტების დისბალანსი, პოსტნატალური ჰემორაგია. 
 სანაყოფე წყლების ემბოლია - არის უხშირესი გართულება ვარიაბელური გამოვლინებით, როგორიცაა ორგანოს საშუალო სიმძიმის დისფუნქცია, კარდიოვასკულარული კოლაფსი, კოაგულოპათია და სიკვდილიც კი. სიკვდილიანობის მაჩვენებელი 61-86% -ია. სანაყოფე წყლების ემბოლია აშშ-ში  დედათა სიკვდილიანობის 10%-ის მიზეზია.  შემთხვევების უმეტესობა ვითარდება მშობიარობის პროცესში. სანაყოფე წყლების ემბოლიის განვითარების რისკის წინაშეა ყველა ორსული ქალი, განსაკუთრებით ისინი, ვისაც აღენიშნებათ დისპნოე ჰიპოქსიასთან ერთად, ჰიპოტენზია.
 პრე-ეკლამფსია და ეკლამფსია-განვითარებადი ქვეყნებისთვის, რომელთაც საქართველოც მიეკუთვნება, სერიოზულ პრობლემას წარმოადგენს პრე-ეკლამფსია და ეკლამფსია, ეს მოიცავს უცნობი მიზეზით გამოწვეულ მულტისისტემურ ცვლილებებს ორსულობის ბოლო ტრიმესტრსა და მშობიარობიდან 6-8 კვირის განმავლობაში.   პრე-ეკლამფსიისთვის დამახასიათებელი სიმპტომია პროტეინურეია, თუმცა შესაძლებელია პროტეინურეიის გარეშეც მიმდინარეობდეს, როდესაც პაციენტებში გამოხატულია ჰიპერტენზია მუდმივ ცერებრულ სიმპტომებთან ერთად, ეპიგასტრიუმის ტკივილი გულისრევასა და ღებინებასთან ერთად, ან თრომბოციტოპენიასთან ერთად. ასევე შესაძლებელია პრე-ეკლამფსია მიმდინარეობდეს უსიმპტომოდ და პაციენტი უჩიოდეს მხოლოდ თავის ტკივილს, დაბნეულობას, ცნობიერების გაუარესებას. პაციენტების დაახლოებით 2-12 %-ს აღენიშნებათ Hellp syndrome- სიცოცხლისთვის სახიფათო მდგომარეობა, რომელიც ხასიათდება ჰემოლიზურ ანემიით (H), პათოლოგიური ღვიძლის ფერმენტებით (EL), თრომბოციტების დაბალი დონით (LP). პრე-ეკლამფსია გამოხატულია  ორსულების 6-8%-ში, ეკლამფსიის შემთხვევაში აშშ-ში დაავადების ახალი შემთხვევების მაჩვენებელია 1/1000 -1/2000 მშობიარობაზე. პაციენტებში იშემიური გართულებების განვითარება დაკავშირებული პრე-ეკლამფსია და ეკლამფსიასთან ვარირებს 18-47%-ში , ხოლო ჰემორაგიული გართულებები გვხვდება 14-44%-ში.
პათოფიზიოლოგია სრულად შესწავლილი არ არის -  პათოლოგიური პასუხი ასოცირებულია სისხლძრღვთა ტონების ზრდასა და ვაზოკონსტუქციული მედიატორების მგრძნობელობასთან, შედეგად ვითარდება ჰიპერტენზია, ვაზოსპაზმი და ორგანოს ჰიპერპერფუზია. ენდოთელური უჯრედების მთლიანობის დაკარგვამ შესაძლებელია გამოიწვიოს ჰემორაგია და ვაზოსპაზმი, თრომბოზმა შეიძლება გამოიწვიოს ინფარქტი. ასე, რომ ამ მანიფესტაციების შედეგად პათოლოგიური ცვლილებები შესაძლებელია შეეხოს პლაცენტას, ღვიძლს, თავის ტვინსა და თირკმელებს.
 პოსტნატალური კარდიომიოპათია-peripartum cardiomyopathy- უხშირესად გვხვდება ორსულობის ბოლო თვესა და მშობიარობიდან 5 თვის განმავლობაში არაიდენტიფიცირებული კარდიოლოგიური დაავადებების ფონზე.  ხშირად პროგნოზი არაკეთისაიმედოა, პათოლოგია ხასიათდება მაღალი სიკვდილიანობით. ინციდენტობა ძლიერ ვარირებს გეოგრაფიული მდებარეობის მიხედვით, აშშ-ში პოსტნატალური კარდიომიოპათიის ინციდენტობაა 1/3000-1/4000 ცოცხალშობილზე. ბევრი ჰიპოთეზა არსებობს პოსტნატალური კარდიომიოპათიის ეტიოლოგიის აღსაწერად, რაც მოიცავს პათოლოგიურ იმუნურ პასუხს ორსულობაზე, მიოკარდიტს, ვირუსულ ინფექციას, არაადექვატურ პასუხს ორსულობის ჰემოდინამიკურ სტრესზე.  დიაგნოზის დასმა გამოწვევად რჩება, რადგან ორსულობის ჩვეულებრივი მიმდინარეობის დროსაც კი შესაძლებებლია ბოლო თვეებში ქალი უჩიოდეს დაღლილობას, აღენიშნებოდეს დისპნოე. პოსტნატალური კარდიომიოპათია ხასიათდება მაღალი სიკვდილიანობით.
 ძალიან ხშირია სერიოზული პოსტნატალური გართულებები, როგორიცაა პოსტნატალური ცერებლური ანგიოპათია-(postpartum cerebral angiopathy)- და ქორიოკარცინომა.
 Cerebral venous sinus thrombosis-ორსულობის დროს არსებული ცვლილებები კოაგულაციურ სისტემაში წარმოადგენს  CVS-ს  განვითარების რისკ-ფაქტორს.  ცერებროვასკულური დაავადების შედეგად ჰოსპიტალიზაციის ინციდენტობა 8,9 100000 მშობიარობაზე. მსგავსი ცვლილებები ძრითადად ვითარდება პუერპერალურ პერიოდში, ტაივანში ჩატარებული კველევის მიხედვით ორსულობასთან ასოცირებული CVT  73%-ში გამოვლინდა მშობიარობის შემდგომ პერიოდში. ახასიათებს ვარიაბელური მანიფესტაცია.  ახასიათებს : იზოლირებული თავის ტკივილი ინტრაკრანიალურ ჰიპერტენზიასთან ერთად ან მის გარეშე, ენცეფალოპათია, სუბარაქნოიდული ჰემორაგია.
  ამითაა განპირობებული, რომ შრომის კოდექსის მიხედვით, ორსულობის, მშობიარობისა და ბავშვის მოვლის გამო  შვებულებასთან მიმართებაში დასაქმებული არის ფიზიკური პირი, რომელიც შრომითი ხელშეკრულების საფუძველზე, დამსაქმებლისათვის ასრულებს გარკვეულ სამუშაოს. თუმცა, ამ შემთხვევაში ,,დასაქმებული“ შინაარსობრივად მოიცავს მხოლოდ ქალს, რადგან ანაზღაურებადი შვებულებისათვის გათვალისწინებული დღეები  დაკავშირებული არის უშუალოდ მშობიარობის პროცესთან და ორსულობის სამედიცინო ჩვენებასთან, რაც არარელევანტურია მამაკაცისთვის. ამასთან, აღნიშნული ნორმა არ შეიძლება ჩაითვალოს დისკრიმინაციულად, რადგან ,,დისკრიმინაციის ყველა ფორმის აღმოფხვრის შესახებ“ საქართველოს კანონის მე-2 მუხლის მე-7 პუნქტის მიხედვით: ,,დისკრიმინაცია არ არის სპეციალური და დროებითი ღონისძიებები, რომლებიც შემუშავებულია ფაქტობრივი თანასწორობის წასახალისებლად ან მისაღწევად, განსაკუთრებით − გენდერულ, ორსულობისა და დედობის საკითხებში, აგრეთვე შეზღუდული შესაძლებლობის მქონე პირის მიმართ.”  ამდენად, ორსული/მეძუძური დედის წახალისება სახელმწიფოს მხრიდან ანაზღურებადი შვებულებით სარგებლობის კუთხით, არ უნდა იქნას აღქმული მამაკაცების მხრიდან  დისრკიმინაციულ ფორმად. მით უფრო, როცა მოქმედი კანონმდებლობა დასაქმებულ მამასაც აძლევს უფლებას ისარგებლოს დამატებითი შვებულებით ბავშვის მოვლის გამო (მუხლი 30 ,,დასაქმებულს თავისივე თხოვნით, უწყვეტად ან ნაწილ-ნაწილ, მაგრამ არანაკლებ წელიწადში 2 კვირისა, ეძლევა ანაზღაურების გარეშე შვებულება ბავშვის მოვლის გამო – 12 კვირის ოდენობით, სანამ ბავშვს შეუსრულდება 5 წელი. ასევე, ბავშვის მოვლის გამო დამატებითი შვებულება შეიძლება მიეცეს ნებისმიერ პირს, რომელიც ფაქტობრივად უვლის ბავშვს.“)
გარდა ზემოთ აღნიშნული ასპექტებისა გასათვალისწინებელია დედა-შვილის ერთად ყოფნის სოციალურ-ფსიქოლოგიური ძალიან სათუთი ასპექტები, სწორედ ამიტომ ენიჭებათ უპირატესობა  დედებს მეტი დრო გაატარონ შვილებთან და ძუძუთი კვებონ ახალშობილნი,  ჯანმრთელობის მსოფლიო ორგანიზაციის 2017 წლის უმნიშვნელოვანესი პრიორიტეტი იყო დაბადებიდან  პირველი 6 თვის განმავლობაში ექსკლუზიურად ძუძუთი კვება.  ამასთან, „ბავშვის უფლებების შესახებ“ კონვენციის 24-ე მუხლით „მონაწილე სახელმწიფოები ცდილობენ სრულად განახორციელონ ეს უფლება და, კერძოდ, მიმართავენ საჭირო ღონისძიებებს, რათა ..... მშობლები და ბავშვები სათანადოდ იყვნენ ინფორმირებული ბავშვთა ჯანმრთელობისა და კვების, ძუძუთი კვების უპირატესობის, ბავშვის საცხოვრებელ გარემოში ჰიგიენის, სანიტარიის და უბედური შემთხვევების თავიდან აცილების შესახებ“.   
შვებულება ორსულობის, მშობიარობისა და ბავშვის მოვლის გამო წარმოადგენს ქალის უფლებას, ისარგებლოს შვებულებით უშულოდ მშობიარობამდე და მშობიარობის შემდეგ, წარმოადგენს დედისა და ბავშვის ჯანმრთელობის დაცვის უმნიშვნელოვანეს ელემენტს იმ განსაკუთრებული ფიზიოლოგიური მოთხოვნილებებიდან გამომდინარე, რომელიც დაკავშირებულია ორსულობასთან და მშობიარობასთან.
მსოფლიო ჯანდაცვის ორგანიზაციის რეკომენდაციის მიხედვით ორსულობისა და მშობიარობის გამო/დეკრეტული შვებულება არ უნდა იყოს 14 კვირაზე ნაკლები, რომელთა შორის  მინიმუმ 6 კვირა უნდა გადანაწილდეს მშობიარობის შემდგომ პერიოდზე, ზემოთ აღნიშნული ფიზიოლოგიური ძვრების გამო, ტრადიციულად სწორედ 6 კვირის პერიოდში  უბრუნდება ქალის რეპროდუქციული ორგანოები ნაწილობრივ თავის პირვანდელ მდგომარეობას. გარდა ამისა, არსებობს მთელი რიგი ფაქტორები, რომლებსაც დიდი მნიშვნელობა ენიჭება ქალის სრული გამოჯანმრთელებისათვის, კერძოდ: მშობიარობის მეთოდს, დეპრესიის სიმპტომებს, წყვეტილ ძილსა და მის თანმხლებ გადაღლას (რომელიც შეიძლება, გაგრძელდეს ბავშვის დაბადებიდან 6 თვის ზოგჟერ უფრო მეტი დროის  მანძილზე), ასევე განსაკუთრებული ყურდღება ექცევა ორსულობასთან დაკავშირებულ მთელ რიგ  გართულებებს, რადგან ზოგ შემთხვევაში ეს შესაძლებელია  ლეტალური  გამოსავლით დასრულდეს.
ამ მიზეზებითაა განპირობებული, რომ დედათა სიკვდილობას  მსოფლიოს უმრავლეს ქვეყნებში ითვლიან მშობიარობიდან პირველი 42 დღის, ხოლო განვითარებულ ქვეყნების უმრავლესობაში პირველი 100 დღის განმავლობაში. მთელი რიგი სამედიცინო და სოციალური აქტივობებია რეკომენდირებული დედათა სიკვდილობის შესამცირებლად და თითქმის თითოეული შენთხვევის ღრმა ანალიზი ხდება და ყოველწლიურად ქვეყნდება ანალიზი და მუშავდება შემდგომი პრევენციის სტრატეგია.
მსოფლიო სტატისტიკა: ყოველ წუთში მსოფლიოში 1 დედა კვდება, ყოველ საათში 60, დღეში 1440,  წელიწადში ნახევარ მილიონზე მეტი. განსხვავებაა მხოლოდ თანაფარდობასი განვითარებულ ქვეყნებში 3300 მშობიარობაზე 1 დედის სიკვდილი მოდის, განუვითარებელ და განვითარებადსი 41 მშობიარობაზე 1. დედათა სიკვდილობის მაჩვენებელი განვითარებულ ქვეყბებში 3-ის ფარგლებში მერყეობს, განვითარებად და განუვითარებელში 30-80-ის ფარგლებში მერყეობს.
საქართველოს სტატისტიკა:
წარმოგიდგენთ ბოლო სამი წლის მონაცემებს:
ნაციონალური მონაცემების მიხედვით დედათა სიკვდილიანობის მაშვენებელმა
· 2014 წელს შეადგინა 31.5/100 000 ცოცხალშობილზე;
· 2015 წელს შეადგინა 32/100 000 ცოცხალშობილზე;
· 2016 წელს, შეადგინა 23/100 000 ცოცხალშობილზე.

2014 -სულ 21 დედის ადრეული გარდაცვალება, აქედან 20 მელოგინე - 4 სისხლდენა
2015- სულ 19 დედის ადრეული გარდაცვალება, აქედან 18 მელოგინე - 4 სისხლდენა
2016 -სულ 12 დედის ადრეული გარდაცვალება, 10 მელოგინე -4 სისხლდენა

დედის გარადცვალებათა 80%-ზე მეტი მოდის ლოგინობის ხანაზე, ანუ მშობიარობიდან პიორველი 42 დღეზე. ამიტომაა განსაკუთრებით საყურადღებო ქალის ჯანმრთელობაზე ზრუნვა და მისთვის განსაკუთრებული ხელსეწყობა ამ პერიოდში.
გარდა ამისა, ასევე უმნიშვნელოვანესი ფსიქო-სოციალური ასპექტია დედა შვილის ურთიერთობა კანით კანთან კონტაქტი, დედის გულისცემის რიტმი, ხმა და რაც ყველაზე მნიშვნელოვანია ძუძუთი კვება, სწორედ ამიტომ,  მსოფლიო ჯანდაცვის ორგანიზაცია გასცემს რეკომენდაციას, რომ ექსკლუზიური ძუძუთი კვება, რომელიც მხოლოდ ბუნებრივ კვებას მოიცავს, გაგრძელდეს მინიმუმ 6 თვემდე, ხოლო შერეული (ბუნებრივი კვება + ხელოვნური კვება) 2 წლამდე და ამისთვის მაქსიმალური ხელშეწყობისკენ მოუწოდებს სახელმწიფოებს.
ზემოაღნიშნული რეკომენდაცია გათვალისწინებულია საქართველოს კანონში „ბავშვთა ბუნებრივი კვების დაცვისა და ხელშეწყობის ხელოვნური საკვების მოხმარების შესახებ“, რომელიც მიზნად ისახავს ბავშვთა ჯანმრთელობის დაცვას უსაფრთხო და ადეკვატური საკვებით უზრუნველყოფის, ბუნებრივი კვების პრაქტიკის ხელშეწყობის, დაცვისა და პროპაგანდის გზით (მუხლი 1), რაც თავის თავში ძუძუთი კვების პერიოდის 2 წლამდე გაზრდას მოიცავს, ხოლო მე–4 მუხლის მე–2 პუნქტით კი განსაზღვრავს, რომ  სახელმწიფო ხელს უწყობს მეძუძური დედების მეთვალყურეობას, აგრეთვე მათთვის ჩვილის ძუძუთი ექსკლუზიური კვებისთვის და ბუნებრივი კვების 2 წლამდე გახანგრძლივებისათვის ხელსაყრელი პირობების შექმნას.
ევროპის სოციალური ქარტიის მე-8 მუხლის მიხედვით  „დასაქმებული ქალების დედობის უფლების დაცვის ეფექტური განხორციელების უზრუნველყოფის მიზნით, მხარეები ვალდებულებას იღებენ ანაზღაურებადი შვებულებით, ადეკვატური სოციალური უზრუნველყოფით ან სახელმწიფო ფონდებით გათვალისწინებული შეღავათებით უზრუნველყონ დასაქმებული ქალებისათვის ბავშვის დაბადებამდე და ბავშვის დაბადების შემდეგ არანაკლებ თოთხმეტი კვირის ხანგრძლივობის ორსულობის, მშობიარობისა და ბავშვის მოვლის გამო შვებულება“. 
გაერთიანებული ერების ორგანიზაციის ეკონომიკური, სოციალური და კულტურული უფლებების შესახებ საერთაშორისო პაქტის  მე–10 მუხლის მე–2 პუნქტის თანახმად, განსაკუთრებულ დაცვას საჭიროებენ დედები მშობიარობამდე და მშობიარობის შემდეგ დროის გონივრული მონაკვეთის განმავლობაში. ამ პერიოდის მანძილზე მომუშავე დედებს უნდა მიეცეთ ანაზღაურებადი შვებულება ან შვებულება შესაბამისი სოციალური უზრუნველყოფით. შრომის საერთაშორისო ორგანიზაციის „დედობის დაცვის შესახებ“ №183 კონვენცია (მუხლი 4)
განსაკუთრებულ დაცვას საჭიროებენ დედები მშობიარობამდე და მშობიარობის შემდეგ დროის გონივრული მონაკვეთის განმავლობაში. ამ პერიოდის მანძილზე მომუშავე დედებს უნდა მიეცეთ ანაზღაურებადი შვებულება ან შვებულება შესაბამისი სოციალური უზრუნველყოფით.
შრომის საერთაშორისო ორგანიზაციის „დედობის დაცვის შესახებ“ №183 კონვენცია (მუხლი 4) ითვალისწინებს ორსულობისა და მშობიარობისთვის შვებულებას 14 კვირის ოდენობით, რომელთაგან მინიმუმ 6 კვირა გამოყენებულ უნდა იქნას ბავშვის დაბადების შემდეგ, ხოლო №191 რეკომენდაცია ითვალისწინებს ორსულობისა და მშობიარობისთვის შვებულების გაზრდას 18 კვირამდე. კონვენცია ადგენს ასევე დამატებითი შვებულების უფლებას ავადმყოფობის, გართულებების ან გართულებების დადგომის საშიშროების შემთხვევაშიც, რომელთა მიზეზიც არის ორსულობა. №183 კონვენცია ასევე ითვალისწინებს სავალდებულო შვებულებას 6 კვირის ხანგრძლივობით მშობიარობის შემდეგ.
ზემოაღნიშნულიდან გამომდინარე, ანაზღაურებადი შვებულება 183 კალენდარული დღის ოდენობით სრულად უნდა ეძლეოდეს ბავშვის დედას, რათა უზრუნველყოფილი იყოს ქალისა და ბავშვის ცხოვრების სათანადო ჰიგიენური პირობები, ბავშვის სრულფასოვანი კვება და ცხოვრების შესაბამისი სტანდარტი და მიმართული იყოს იმისკენ, რომ დაიცვას ქალი იძულებითი ნაბიჯისგან, დაუბრუნდეს სამუშაოს იმ დროს, როცა ეს შესაძლოა, აღმოჩნდეს საზიანო მისი და ბავშვის ჯანმრთელობისთვის.
რაც შეეხება დივიდენტებს, რომელსაც სახელმწიფო ოჯახს აძლევს ორსულობის, მშობიარობის, ლოგინობის ხანის და ბავშვის ადრეული განვითარების პერიოდში, სამედიცინო მომსახურების თვალსაზრისით შემდეგია:
· დედათა და ბავშვთა ჯანმრთელობის სახელმწიფო პროგრამით, თითოეული ორსული ქალის მოვლა-8 ანტენატალური ვიზიტი ფინანსდება 180 ლარით;
· უფასო სკრინინგები B და  C ჰეპატიტზე, სიფილისზე და იმუნოდეფიციტის ვირუსზე, თანდაყოლილ გენეტიკურ დაავადებებზე;
· უფასოდ ფოლიუმის მჟავა და რკინის პრეპარატი(ანემიის შემთხვევაში);
· მშობიარობა 500 ლარი;
საკეისრო კვეთა 800 ლარი;
· დედის გართულების შემთხვევაში სტაციონარული მათ შორის კრიტიკული მკურნალობა შეუზღუდავი ვადით ანაზღაურდება საყოველთაო ჯანდაცვის პროგრამით;
·  ახალშობილის სამედიცინო მომსახურება, ნეონატალური პერიოდიდან შემოუსაზღვრავი ვადით(ანუ რანდენ ხანსაც სჭირდება სტაციონარული მკურნალობა) ფინანსდება 100% საყოველთაო ჯანდაცვის პროგრამიდან;
· 0-5 წლის ბავშვთა ამბულატორიული და სტაციონარული მკურნალობა იშვიათი გამონაკლისების გარდა ფინანსდება საყოველთაო ჯანდაცვის პროგრამით;
· უფასოა ახალშობილთა სკრინინგი B, C ჰეპატიტზე, ჰიპოთირეოზზე იშვიათ დაავადებებზე-ფენილკეტონურია, მუკოვისციდოზი, ჰიპერფენილალანინემია, ასევე უფასოა  სმენის სკრინინგი და  დღენაკლთათვის რეტინოპათიის სკრინინგი,);
· 0-18 წლამდე ონკოლოგიური და კარდიოქირურგიული მკურნალობა ფინანსდება საყოველთა ჯანდაცვის პროგრამით 100%-ით.
ვფიქრო თვალსაჩინოა, რომ აღნიშნული სერვისებით სარგებლობა სოლიდური ფინანსური დივიდენტია მშობლებისა და ოჯახისათვის.

დასაბუთება შრომისა და დასაქმების მიმართულებით
2013 წელს შრომით კანონმდებლობაში შევიდა ცვლილებები, რომლებიც სხვა საკითხებთან ერთად შეეხო ასევე დედობის დაცვის საკითხებს. კერძოდ, საქართველოს ორგანული კანონის „საქართველოს შრომის კოდექსი“ 27–ე მუხლით განისაზღვრა, რომ
1. დასაქმებულს თავისი მოთხოვნის საფუძველზე ეძლევა ორსულობის, მშობიარობისა და ბავშვის მოვლის გამო შვებულება 730 კალენდარული დღის ოდენობით.
2. ორსულობის, მშობიარობისა და ბავშვის მოვლის გამო შვებულებიდან ანაზღაურებადია 183 კალენდარული დღე, ხოლო მშობიარობის გართულების ან ტყუპის შობის შემთხვევაში – 200 კალენდარული დღე.
3. ამ მუხლის მე-2 პუნქტით გათვალისწინებული შვებულება დასაქმებულს თავისი შეხედულებისამებრ შეუძლია გადაანაწილოს ორსულობისა და მშობიარობის შემდგომ პერიოდებზე. 
კოდექსის აღნიშნული დებულებები შესაბამისად აისახა კანონქვემდებარე აქტებში: 
- საქართველოს შრომის, ჯანმრთელობისა და სოციალური დაცვის მინისტრის 2007 წლის 25 სექტემბრის ბრძანება 281/ნ „დროებითი შრომისუუნარობის ექსპერტიზის ჩატარების და საავადმყოფო ფურცლის გაცემის წესის შესახებ“ (შემდომში  281/ნ ბრძანება);
- საქართველოს შრომის, ჯანმრთელობისა და სოციალური დაცვის მინისტრის 2006 წლის 25 აგვისტოს ბრძანება 231/ნ „ორსულობის, მშობიარობისა და ბავშვის მოვლის, ასევე ახალშობილის შვილად აყვანის გამო შვებულების ანაზღაურების წესის დამტკიცების თაობაზე“ (შემდგომში 231/ნ  ბრძანება) . 
281/ნ ბრძანების მიხედვით ორსულობის, მშობიარობისა და ბავშვის მოვლის გამო საავადმყოფო ფურცელი გაიცემა 26–ე კვირიდან ერთდროულად 183 კალენდარული დღის ოდენობით, ხოლო მშობიარობის გართულების ან ტყუპის შობის შემთხვევაში 200 კალენდარული დღის ხანგრძლივობით.
საქართველოს შრომის, ჯანმრთელობისა და სოციალური დაცვის მინისტრის 2006 წლის 26 აგვისტოს N231/ნ ბრძანებით დამტკიცებული „ორსულობის, მშობიარობისა და ბავშვის მოვლის, ასევე ახალშობილის შვილად აყვანის გამო შვებულების ანაზღაურების წესის“ მე-6 მუხლის მიხედვით ორსულობის,  ასევე ახალშობილის შვილად აყვანის გამო დახმარების გაცემის საფუძველს წარმოადგენს დასაქმებულზე/მოსამსახურეზე შევსებული საავადმყოფო ფურცელი ან ახალშობილის შვილად აყვანის შემთხვევაში კანონიერ ძალაში შესული სასამართლო გადაწყვეტილება.
ცვლილებების განხორციელებისას გათვალისწინებულ იქნა როგორც საქართველოს კანონმდებლობის, ასევე რიგი საერთაშორისო ორგანიზაციების აქტებით, შრომის საერთაშორისო ორგანიზაციის კონვენციებითა და  რეკომენდაციებით გათვალისწინებული მოთხოვნები. კერძოდ:
1. საქართველოს კანონი „ბავშვთა ბუნებრივი კვების დაცვისა და ხელშეწყობის, ხელოვნური საკვების მოხმარების შესახებ“;
2. ევროპის სოციალური ქარტია (რატიფიცირებული 2005 წლის 1 ივლისს);
3. გაერთიანებული ერების ორგანიზაციის ეკონომიკური, სოციალური და კულტურული უფლებების შესახებ საერთაშორისო პაქტი (მიღებული 1994 წლის 16 დეკემბერს);
4. მსოფლიო ჯანდაცვის ორგანიზაციის რეკომენდაციები;
5. შრომის საერთაშორისო ორგანიზაციის „დედობის დაცვის შესახებ“  N183  კონვენცია (არარატიფიცირებული) და N191 რეკომენდაცია (არარატიფიცირებული).

საქართველოს ორგანული კანონის „საქართველოს შრომის კოდექსი“ 27–ე მუხლის პირველი პუნქტით განსაზღვრული ორსულობის, მშობიარობისა და ბავშვის მოვლის გამო შვებულება (730 კალენდარული დღე) მოიცავს: შვებულებას ორსულობის, მშობიარობისა და ბავშვის მოვლის გამო, ხოლო მე – 2 პუნქტით კი აკონკრეტებს, რომ ორსულობის, მშობიარობისა და ბავშვის მოვლის გამო შვებულებიდან ანაზღაურებადია 183 კალენდარული დღე, ხოლო მშობიარობის გართულების ან ტყუპის შობის შემთხვევაში – 200 კალენდარული დღე. კანონით არ კონკრეტდება, როდის იწყება ბავშვის მოვლის გამო შვებულება, რადგან ბავშვის მოვლაში თავისთავად იგულისხმება მისი ბუნებრივი კვების სავალდებულო პერიოდიც, რომელიც იწყება მისი დაბადების პირველივე დღიდან.
შრომით ურთიერთობებში დედობის დაცვა წარმოადგენს შესაძლებლობებისა და ჯანმრთელობის დაცვის მნიშვნელოვან ელემენტს, რომელიც ქალს აძლევს საშუალებას შეუთავსოს ერთმანეთს დედისა და დასაქმებულის როლები. დედობის დაცვა გულისხმობს 2 ძირითადი ამოცანის გადაჭრას:
· დაიცვას დედისა და ახალშობილის ჯანმრთელობა;
· [bookmark: _GoBack]უზრუნველყოს დედის შრომითი საქმიანობის დაცვა და გარანტირებული შემოსავალი (დაცვა სამუშაოდან გათავისუფლებისა და დისკრიმინაციისგან; უფლება დაუბრუნდეს პირვანდელ სამუშაო ადგილს ორსულობის, მშობიარობისა და ბავშვის მოვლის გამო  შვებულების შემდეგ; ორსულობის, მშობიარობისა და ახალშობილის მოვლის პერიოდში შემოსავლის დონის შენარჩუნება და სხვ.).
შვებულება ორსულობის, მშობიარობისა და ბავშვის მოვლის გამო წარმოადგენს ქალის უფლებას, ისარგებლოს შვებულებით უშულოდ მშობიარობამდე და მშობიარობის შემდეგ, წარმოადგენს დედისა და ბავშვის ჯანმრთელობის დაცვის უმნიშვნელოვანეს ელემენტს იმ განსაკუთრებული ფიზიოლოგიური მოთხოვნილებებიდან გამომდინარე, რომელიც დაკავშირებულია ორსულობასთან და მშობიარობასთან.
მსოფლიო ჯანდაცვის ორგანიზაციის რეკომენდაციის მიხედვით ორსულობისა და მშობიარობის გამო შვებულება არ უნდა იყოს 14 კვირაზე ნაკლები, რომელთა შორის  მინიმუმ 6 კვირა უნდა გადანაწილდეს მშობიარობის შემდგომ პერიოდზე. ტრადიციულად სწორედ 6 კვირის პერიოდში  უბრუნდება ქალის რეპროდუქციული ორგანოები თავის პირვანდელ მდგომარეობას. გარდა ამისა, არსებობს მთელი რიგი ფაქტორები, რომლებსაც დიდი მნიშვნელობა ენიჭება ქალის სრული გამოჯანმრთელებისას, კერძოდ: მშობიარობის მეთოდს, დეპრესიის სიმპტომებს, წყვეტილ ძილსა და მის თანმხლებ გადაღლას (რომელიც შეიძლება, გაგრძელდეს ბავშვის დაბადებიდან 6 თვის მანძილზე), ასევე ორსულობასთან დაკავშირებული გართულებებს, რომლებსაც არ აქვთ ლეტალური ხასიათი.
[bookmark: part_1]გარდა ამისა, მსოფლიო ჯანდაცვის ორგანიზაცია გასცემს რეკომენდაციას, რომ ექსკლუზიური ძუძუთი კვება, რომელიც მხოლოდ ბუნებრივ კვებას მოიცავს, გაგრძელდეს მინიმუმ 6 თვემდე, ხოლო შერეული (ბუნებრივი კვება + ხელოვნური კვება) 2 წლამდე და ამისთვის მაქსიმალური ხელშეწყობისკენ მოუწოდებს სახელმწიფოებს.
ზემოაღნიშნული რეკომენდაცია გათვალისწინებულია საქართველოს კანონში „ბავშვთა ბუნებრივი კვების დაცვისა და ხელშეწყობის ხელოვნური საკვების მოხმარების შესახებ“, რომელიც მიზნად ისახავს ბავშვთა ჯანმრთელობის დაცვას უსაფრთხო და ადეკვატური საკვებით უზრუნველყოფის, ბუნებრივი კვების პრაქტიკის ხელშეწყობის, დაცვისა და პროპაგანდის გზით (მუხლი 1), რაც თავის თავში ძუძუთი კვების პერიოდის 2 წლამდე გაზრდას მოიცავს, ხოლო მე–4 მუხლის მე–2 პუნქტით კი განსაზღვრავს, რომ  სახელმწიფო ხელს უწყობს მეძუძური დედების მეთვალყურეობას, აგრეთვე მათთვის ჩვილის ძუძუთი ექსკლუზიური კვებისთვის და ბუნებრივი კვების 2 წლამდე გახანგრძლივებისათვის ხელსაყრელი პირობების შექმნას.
ევროპის სოციალური ქარტიის მე-8 მუხლის მიხედვით  „დასაქმებული ქალების დედობის უფლების დაცვის ეფექტური განხორციელების უზრუნველყოფის მიზნით, მხარეები ვალდებულებას იღებენ ანაზღაურებადი შვებულებით, ადეკვატური სოციალური უზრუნველყოფით ან სახელმწიფო ფონდებით გათვალისწინებული შეღავათებით უზრუნველყონ დასაქმებული ქალებისათვის ბავშვის დაბადებამდე და ბავშვის დაბადების შემდეგ არანაკლებ თოთხმეტი კვირის ხანგრძლივობის დეკრეტული შვებულება“ (პ.1-არარატიფიცირებული).
გაერთიანებული ერების ორგანიზაციის ეკონომიკური, სოციალური და კულტურული უფლებების შესახებ საერთაშორისო პაქტის  მე–10 მუხლის მე–2 პუნქტის თანახმად, განსაკუთრებულ დაცვას საჭიროებენ დედები მშობიარობამდე და მშობიარობის შემდეგ დროის გონივრული მონაკვეთის განმავლობაში. ამ პერიოდის მანძილზე მომუშავე დედებს უნდა მიეცეთ ანაზღაურებადი შვებულება ან შვებულება შესაბამისი სოციალური უზრუნველყოფით.
შრომის საერთაშორისო ორგანიზაციის „დედობის დაცვის შესახებ“ №183 კონვენცია (არარატიფიცირებული) (მუხლი 4) ითვალისწინებს ორსულობისა და მშობიარობისთვის შვებულებას 14 კვირის ოდენობით, რომელთაგან მინიმუმ 6 კვირა გამოყენებულ უნდა იქნას ბავშვის დაბადების შემდეგ. №183 კონვენცია ასევე ითვალისწინებს სავალდებულო შვებულებას 6 კვირის ხანგრძლივობით მშობიარობის შემდეგ.  კონვენცია ადგენს ასევე დამატებითი შვებულების უფლებას ავადმყოფობის, გართულებების ან გართულებების დადგომის საშიშროების შემთხვევაშიც, რომელთა მიზეზიც არის ორსულობა და მშობიარობა (მუხლი 5). 
შრომის საერთაშორისო ორგანიზაციის 2000 წლის 15 ივნისის №191 რეკომენდაცია დედობის დაცვის შესახებ, ითვალისწინებს ორსულობისა და მშობიარობისთვის შვებულების გაზრდას 18 კვირამდე (პ.1). ეს რეკომენდაცია, ასევე მოიცავს ასეთი შვებულებების სხვაგვარ სახეებსაც:
· დედის გარდაცვალების შემთხვევაში ახალშობილის მამის უფლებას, გამოიყენოს დედის მიერ გამოუყენებელი შვებულების დღეები;
· მშობიარობის შემდეგ დედის ავადმყოფობის ან ჰოსპიტალიზაციისას შვებულების დასრულებამდე, თუ მას არ შეუძლია მოუაროს ბავშვს, დასაქმებული მამის უფლებას, ისარგებლოს დედის მიერ გამოუყენებელი შვებულების დღეებით;
· ორსულობისა და მშობიარობის შემდგომ პერიოდში დასაქმებული დედის ან დასაქმებული მამის უფლებას, ისარგებლონ მშობლების შვებულებით. ხოლო ასეთი შვებულების პერიოდი, მისი ხანგრძლივობა და სხვა პირობები, მათ შორის, შვებულების ანაზღაურების, მისი დასაქმებულ მშობლებს შორის განაწილების საკითხები განისაზღვრება ეროვნული კანონმდებლობით ან პრაქტიკით.
   
ზემოთ ჩამოთვლილი აქტების მოთხოვნებს, სრულად აკმაყოფილებს საქართველოს შრომის, ჯანმრთელობისა და სოციალური დაცვის მინისტრის 281/ნ და 231/ნ ბრძანებები, რომლებიც განსაზღვრავენ, რომ ანაზღაურებადი შვებულება 183 კალენდარული დღის ოდენობით სრულად უნდა ეძლეოდეს ბავშვის დედას, რათა უზრუნველყოფილი იყოს ქალისა და ბავშვის ცხოვრების სათანადო ჰიგიენური პირობები, ბავშვის სრულფასოვანი კვება და ცხოვრების შესაბამისი სტანდარტი და მიმართული იყოს იმისკენ, რომ დაიცვას ქალი იძულებითი ნაბიჯისგან, დაუბრუნდეს სამუშაოს იმ დროს, როცა ეს შესაძლოა, აღმოჩნდეს საზიანო მისი და ბავშვის ჯანმრთელობისთვის.
საქართველოს შრომის, ჯანმრთელობისა და სოციალური დაცვის მინისტრის 2007 წლის 25 სექტემბრის №281/ნ ბრძანების მე-6 პუნქტის თანახმად კი „მშობიარობის შემდეგ დედის სიკვდილის შემთხვევაში საავადმყოფო ფურცელი მიეცემა მამას ან ბავშვის უშუალოდ სხვა მომვლელს 183 კალენდარული დღით, გამოყენებული დღეების გამოკლებით“.
საქართველოს შრომის, ჯანმრთელობისა და სოციალური დაცვის მინისტრის N231/ნ და N281/ნ ბრძანებები იცავს ბავშვის უფლებებს მშობიარობისას დედის გარდაცვალების შემთხვევაში. კერძოდ, №231/ნ  ბრძანების მე–10 მუხლის მე–6 პუნქტის მიხედვით „მშობიარე ქალის გარდაცვალების გამო ცოცხალი ბავშვის დაბადების შემთხვევაში დახმარებას ღებულობს ბავშვის მამა ან მეურვე პირი“. 
№281/ნ ბრძანების მიხედვით „3 წლამდე ასაკის ბავშვის მოვლისათვის, შვებულებაში მყოფი დედის დაავადების შემთხვევაში, საავადმყოფო ფურცელს ბავშვის უშუალოდ მომვლელზე გასცემს 5 დღით ის სამედიცინო დაწესებულება, სადაც მკურნალობს დედა. საავადმყოფო ფურცელი გრძელდება სამედიცინო დაწესებულების  ხელმძღვანელთან შეთანხმებით 30 კალენდარულ დღემდე“ (მუხლი 7, პ.2), ხოლო 2009 წლის 20 თებერვლის საქართველოს შრომის, ჯანმრთელობისა და სოციალური დაცვის  მინისტრის 87/ნ ბრძანებით დამტკიცებული დანართის „დროებითი შრომისუუნარობის გამო დახმარების დანიშვნისა და გაცემის წესი“ მე-4 მუხლის მე-3 პუნქტის მიხედვით „დროებითი შრომისუუნარობის გამო დახმარება გაიცემა დამსაქმებლის/დაწესებულების მიერ დროებითი შრომისუუნარობის მთელ პერიოდზე ამ წესით გათვალისწინებული პირობების შესაბამისად“.
რაც შეეხება ბავშვის მოვლის გამო მამისათვის შვებულებთ სარგებლობის უფლებას, მიგვაჩნია, რომ საქართველოს ორგანული კანონი „საქართველოს შრომის კოდექსი“ არ ზღუდავს მამის უფლებას ისარგებლოს ბავშვის მოვლის გამო ანაზღაურების გარეშე შვებულებით. საქართველოს შრომის კოდექსის მიხედვით, მას შეუძლია, თავისი თხოვნის საფუძველზე ისარგებლოს დამატებითი ანაზღაურებადი შვებულებით  12 კვირის ოდენობით უწყვეტად ან ნაწილ–ნაწილ, მაგრამ არანაკლებ 2 კვირისა წელიწადში (მუხლი 30).
საქართველოს ორგანული კანონის „საქართველოს შრომის კოდექსი“ 28–ე მუხლის მიხედვით „დასაქმებულს, რომელმაც იშვილა ერთ წლამდე ასაკის ბავშვი, თავისი მოთხოვნის საფუძველზე ეძლევა ახალშობილის შვილად აყვანის გამო შვებულება ბავშვის დაბადებიდან 550 კალენდარული დღის ოდენობით. ამ შვებულებიდან ანაზღაურებადია 90 კალენდარული დღე“. ამ შემთხვევაში საქმე არ გვაქვს ორსულობასთან და მშობიარობასთან და შესაბამისად ვერც ახალშობილის ბუნებრივი კვებით უზრუნველყოფის საკითხიც ვერ დადგება დღის წერიგში. აქ შვებულების მიზანია ბავშვისა და მშობლების ურთიერთგაცნობისა და ადაპტაციის პროცესის ხელშეწყობა.

გარდა ზემოთ დასახელებული საერთაშორისო შეთანხმებებისა, აღსანიშნავია ის ვალდებულებებიც, რომლებიც აიღო საქართველომ საქართველოსა და ევროკავშირს შორის გაფორმებული ასოცირების შეთანხმების ფარგლებში, კერძოდ ამ შეთანხმების  XXX დანართში შემავალი  დირექტივები, რომელთა მოთხოვნები საქართველოს კანონმდებლობაში უნდა აისახოს 2018 წ.:
92/85 „ფეხმძიმე მუშაკების და იმ მუშაკების, რომლებსაც ახლახან შეეძინათ შვილი ან არიან მეძუძური დედები, სამუშაო ადგილზე უსაფრთხოებისა და ჯანმრთელობის გაუმჯობესების ხელშემწყობი ზომების დანერგვის შესახებ“ ადგენს სახელმწიფოების ვალდებულებას 
1. მიიღონ აუცილებელი ზომები იმისათვის, რომ უზრუნველყონ ორსულ მუშაკთა უწყვეტი დეკრეტული შვებულების უფლება მინიმუმ 14 კვირის განმავლობაში მშობიარობამდე ან/და მის შემდეგ, ეროვნული კანონმდებლობის ან/და პრაქტიკის შესაბამისად. 
2. პირველი აბზაცით გათვალისწინებული დეკრეტული შვებულება უნდა მოიცავდეს სავალდებულო დეკრეტულ შვებულებას მინიმუმ 2 კვირის პერიოდით, მშობიარობამდე ან/და მის შემდეგ ეროვნული კანონმდებლობის ან/და პრაქტიკის შესაბამისად“ (მ.8).
2006/54 „რომელიც უზრუნველყოფს დასაქმებისა და საქმიანობის საკითხებთან მიმართებით მამაკაცისა და ქალის თანაბარი შესაძლებლობებისა და თანაბარი მოპყრობის პრინციპის განხორციელებას“, ადგენს ორსულობის, მშობიარობისა და ბავშვის მოვლის გამო შვებულებიდან დაბრუნებული ქალის გარანტიებს და ითვალისწინებს სახელმწიფოს ვალდებულებას, უზრუნველყოს ქალის, რომელიც იმყოფება შვებულებაში ორსულობის, მშობიარობისა და ბავშვის მოვლის გამო, ჰქონდეს შვებულების პერიოდის გასვლის შემდეგ სამსახურში მის თანამდებობაზე ან ტოლფას თანამდებობაზე დაბრუნების უფლება იმ პირობებით, რომლებიც მისთვის ნაკლებ ხელსაყრელი არ არის, და ასევე უფლება ისარგებლოს ნებისმიერი გაუმჯობესებული სამუშაო პირობებით, რისი უფლებაც მას ექნებოდა სამუშაოზე არყოფნის პერიოდში (მუხლი 15).
ამასთან, აღნიშნული დირექტივა არ ზღუდავს წევრი სახელმწიფოების უფლებას აღიარონ განსხვავებული უფლებები მამობის ან/და შვილად აყვანის გამო შვებულებასთან დაკავშირებით და ადგენს, რომ იმ წევრმა სახელმწიფოებმა, რომლებიც აღიარებენ ასეთ უფლებებს, უნდა მიიღონ საჭირო ზომები ამ უფლებებით სარგებლობის დროს მუშაკი კაცისა და ქალის სამსახურიდან გათავისუფლებისგან დასაცავად, და უზრუნველყონ, რომ აღნიშნული შვებულების პერიოდის გასვლის შემდეგ მათ ექნებათ სამსახურში თავიანთ თანამდებობაზე ან ტოლფას თანამდებობაზე დაბრუნების უფლება იმ პირობებით, რომლებიც  მათთვის ნაკლებ ხელსაყრელი არ იქნება, და რომ ისინი ისარგებლებენ ნებისმიერი გაუმჯობესებული სამუშაო პირობით, რისი უფლებაც მათ ექნებოდათ სამუშაოზე არყოფნის პერიოდში (მუხლი 16).

დასაბუთება სოციალური დაცვის  მიმართულებით
სარჩელში დაყენებული საკითხებიდან შეგვიძლია გამოვყოთ ორი ძირითადი მოთხოვნა:
- ორსულობის, მშობიარობის და ბავშვის მოვლის გამო ანაზღაურებადი შვებულებით სარგებლობის უფლება ბიოლოგიური მამისთვის;
- მშვილებელი მამის ანალოგიურად ახალშობილის შვილად აყვანის გამო შვებულებით სარგებლობა ბიოლოგიური მამისთვის.
უნდა აღინიშნოს, რომ უკანასკნელ წლებში მნიშვნელოვანი ნაბიჯები გადაიდგა ორსული და მეძუძური ქალის სოციალური დაცვის გარანტიების გაუბჯობესების კუთხით:  თუ ადრე (2014 წლის 1 იანვრამდე) ორსულობის, მშობიარობისა და ბავშვის მოვლის გამო შვებულება გაიცემოდა 440 კალენდარული დღის ვადით, საიდანაც ანაზღაურებადი მხოლოდ 126 დღე იყო, ხოლო მშობიარობის გართულების ან ტყუპის შობის შემთხვევაში – 140 დღე და ორსულობის, მშობიარობისა და ბავშვის მოვლის გამო ორსულობის შვებულება ანაზღაურებოდა სახელმწიფო ბიუჯეტიდან 600 ლარის ოდენობით, დღეისათვის ამ მიმართულებით ვითარება საგრძნობლად გაუმჯობესდა: საქართველოს შრომის კოდექსის 27-ე  მუხლის მიხედვით, დასაქმებულს თავისი მოთხოვნის საფუძველზე ეძლევა ორსულობის, მშობიარობისა და ბავშვის მოვლის გამო შვებულება 730 კალენდარული დღის ოდენობით. აქედან ორსულობის, მშობიარობისა და ბავშვის მოვლის გამო შვებულებიდან ანაზღაურებადია 183 კალენდარული დღე, ხოლო მშობიარობის გართულების ან ტყუპის შობის შემთხვევაში – 200 კალენდარული დღე, ხოლო შვებულება დასაქმებულს თავისი შეხედულებისამებრ შეუძლია გადაანაწილოს ორსულობისა და მშობიარობის შემდგომ პერიოდებზე. მკვეთრად გაზრდილი დღეების რაოდენობა, საშუალებას აძლევს ბიოლოგიურ დედებს მეტი დრო გაატარონ შვილებთან და ძუძუთი კვებონ ახალშობილნი, ვინაიდან, ჯანმრთელობის მსოფლიო ორგანიზაციის მიერ რეკომენდებულია ძუძუთი კვება ბავშვის დაბადებიდან პირველი 6 თვის განმავლობაში. ამასთან, „ბავშვის უფლებების შესახებ“ კონვენციის 24-ე მუხლით „მონაწილე სახელმწიფოები ცდილობენ სრულად განახორციელონ ეს უფლება და, კერძოდ, მიმართავენ საჭირო ღონისძიებებს, რათა ..... მშობლები და ბავშვები სათანადოდ იყვნენ ინფორმირებული ბავშვთა ჯანმრთელობისა და კვების, ძუძუთი კვების უპირატესობის, ბავშვის საცხოვრებელ გარემოში ჰიგიენის, სანიტარიის და უბედური შემთხვევების თავიდან აცილების შესახებ“.
შრომის კოდექსის მიხედვით, დასაქმებული არის ფიზიკური პირი, რომელიც შრომითი ხელშეკრულების საფუძველზე, დამსაქმებლისათვის ასრულებს გარკვეულ სამუშაოს. თუმცა, ამ შემთხვევაში ,,დასაქმებული“ შინაარსობრივად მოიცავს მხოლოდ ქალს, რადგან ანაზღაურებადი შვებულებისათვის გათვალისწინებული დღეები  დაკავშირებული არის უშუალოდ მშობიარობის პროცესთან და ორსულობის სამედიცინო ჩვენებასთან, რაც არარელევანტურია მამაკაცისთვის. ამასთან, აღნიშნული ნორმა არ შეიძლება ჩაითვალოს დისკრიმინაციულად, რადგან ,,დისკრიმინაციის ყველა ფორმის აღმოფხვრის შესახებ“ საქართველოს კანონის მე-2 მუხლის მე-7 პუნქტის მიხედვით: ,,დისკრიმინაცია არ არის სპეციალური და დროებითი ღონისძიებები, რომლებიც შემუშავებულია ფაქტობრივი თანასწორობის წასახალისებლად ან მისაღწევად, განსაკუთრებით − გენდერულ, ორსულობისა და დედობის საკითხებში, აგრეთვე შეზღუდული შესაძლებლობის მქონე პირის მიმართ.”  ამდენად, ორსული/მეძუძური დედის წახალისება სახელმწიფოს მხრიდან ანაზღურებადი შვებულებით სარგებლობის კუთხით, არ უნდა იქნას აღქმული მამაკაცების მიმართ დისრკიმინაციულ მიდგომად. მით უფრო, როცა მოქმედი კანონმდებლობა დასაქმებულ მამასაც აძლევს უფლებას ისარგებლოს დამატებითი შვებულებით ბავშვის მოვლის გამო (მუხლი 30 ,,დასაქმებულს თავისივე თხოვნით, უწყვეტად ან ნაწილ-ნაწილ, მაგრამ არანაკლებ წელიწადში 2 კვირისა, ეძლევა ანაზღაურების გარეშე შვებულება ბავშვის მოვლის გამო – 12 კვირის ოდენობით, სანამ ბავშვს შეუსრულდება 5 წელი. ასევე, ბავშვის მოვლის გამო დამატებითი შვებულება შეიძლება მიეცეს ნებისმიერ პირს, რომელიც ფაქტობრივად უვლის ბავშვს.“) 
რაც შეეხება შვილად აყვანის საკითხს, აღვნიშნავთ, რომ  საქართველოს შრომის კოდექსის 28-ე მუხლით „დასაქმებულს, რომელმაც იშვილა ერთ წლამდე ასაკის ბავშვი, თავისი მოთხოვნის საფუძველზე ეძლევა ახალშობილის შვილად აყვანის გამო შვებულება ბავშვის დაბადებიდან 550 კალენდარული დღის ოდენობით. ამ შვებულებიდან ანაზღაურებადია 90 კალენდარული დღე“. აღსანიშნავია, რომ „ბავშვის უფლებების შესახებ“ კონვენციის მე-20 მუხლის თანახმად, „ბავშვი, რომელიც დროებით ან მუდმივად მოკლებულია თავის ოჯახურ გარემოცვას ან რომელსაც საკუთარი საუკეთესო ინტერესებისათვის არ შეუძლია ასეთ გარმოცვაში დარჩეს, სახელმწიფოს მხრიდან განსაკუთრებული დაცვისა და დახმარების უფლება აქვს.“  შესაბამისად, აუცილებელია ბავშვის შვილად აყვანის გამო ბავშვთან მიჯაჭვულობის უზრუნველსაყოფად მშვილებელ მამას ჰქონდეს შესაძლებლობა მეტი დრო გაატაროს შვილთან. ამდენად, მშვილებელი მამისთვის ბავშვის მოვლისთვის ანაზღაურებადი შვებულების სარგებლობის უფლება არ არის უპირატესობა ბიოლოგიურ მამასთან შედარებით, არამედ გამოწვეული იმ არა ფიზიოლოგიური გარემოებით (მუცლადყოფნის პერიოდი), რასაც ბავშვის შვილად აყვანა მოიცავს და მოიაზრებს შვილად აყვანილი ბავშვის მდგომარების გათანაბრების ხელშეწყობას ბიოლოგიურ ოჯახში დაბადებულ ბავშვების მსგავად. შვილად აყვანის შემთხვევაში ბავშვსა და მის მშვილებელ ოჯახს მეტი მხარდაჭერა სჭირდება სახელმწიფოსგან - ბავშვის საუკეთესო ინტერესების გათვალისწინებით, რათა ჩამოყალიბდეს მშობლებსა და ბავშვს შორის მიჯაჭვულობა და ამისათვის სახელმწიფო ვალდებულია ხელი შეუწყოს ბავშვის  კეთილსაიმედო ოჯახურ გარემოში აღზრდის უპირატესი უფლების განხორციელებას. 
აქვე აღსანიშნავია ის გარემოება, რომ შვილად აყვანის უფლება აქვს, როგორც მეუღლეებს, ასევე მშვილებელთა ერთიან რეესტრში რეგისტრირებულ ქალს ან მამაკაცს, რომლებიც აკმაყოფილებენ კანონის მოთხოვნებს. შესაბამისად ბავშვი შეიძლება შვილად აყვანოს მხოლოდ მამაკაცმაც. საქართველოს შრომის კოდექსის 28-ე მუხლი მას უფლება აძლევს ისარგებლოს ამ მუხლით გათვალისწინებული შვებულებით. 
ამასთან  მნიშვნელოვანია, რომ ბიოლოგიური მშობლების შემთხვევაში ბავშვსა და ბიოლოგიურ დედას შორის არსებობს კავშირი - ბავშვი დაბადებისთანავე ცნობს დედას, გრძნობს მის სუნს. დედასა და ბავშვს შორის ჩამოყალიბებულია გარკვეული სახის მიჯაჭვულობა. ამიტომ ბავშვის უპირატესი ინტერესების გათვალისწინებით, მნიშვნელოვანია ხელი შეეწყოს ბავშვისა დედის რეგულარულ ურთიერთობას, რაც განსაკუთრებით მნიშვნელოვანია ახალშობილის ფსიქო-ემოციური განვითარებისათვის. შვილად აყვანის შემთხვევაში ფიზიოლოგიური კავშირი დედასა და ბავშვს შორის არ არის და ბავშვს მიჯაჭვულობა უყალიბდება მასზე ფაქტობრივად მზრუნველი პირის (დედის ან მამის) მიმართ. შვილად აყვანის შემთხვევაში, როდესაც არ გვაქვს დედასა და ბავშვს შორის ბიოლოგიური კავშირი, საქართველოს შრომის კოდექსის 28-ე მუხლით გათვალისწინებული შვებულებით სარგებლობის საშუალება აქვს მამასაც, რაც მიუთითებს ბავშვის მიმართ მშობლების თანაბარ უფლებებს.  
